
ຂ່າວຕ່າງປະເທດ · 18:22 ໂມງ · ອ່ານ 16 ຄັ້ງ

ຄວາມຕຶງຄຽດໃນແຫຼມເກົາຫຼີສູງຂຶ້ນ! ເກົາຫຼີເໜືອຮ້ອງຮຽນຕໍ່ UN
ພ້ອມປະຈຳການປືນໃຫຍ່ໃກ້ຊາຍແດນ

ສະຖານະການຄວາມຕຶງຄຽດລະຫວ່າງເກົາຫຼີ
ເໜືອ ແລະ ເກົາຫຼີໃຕ້ເພີ່ມສູງຂຶ້ນໃນອາທິດນີ້ ຫຼັງຈາກ
ທາງການເກົາຫຼີເໜືອສົ່ງໜັງສືເຖິງຄະນະມົນຕີຄວາມ
ໝັ້ນຄົງແຫ່ງສະຫະປະຊາຊາດ (UNSC) ເພື່ອຢືນຢັນ
ຂໍ້ກ່ າວຫາເດີມວ່າ ເກົາຫຼີໃຕ້ກ່າວອ້າງເຫດການທຸ່ນ
ລະເບີດໃນເດືອນກັນຍາຜ່ານມາຂຶ້ນມາເອງ ຂະນະ
ດຽວກັນ ມີລາຍງານວ່າ ພົບປືນໃຫຍ່ຮາວອິດເຊີ (
Howitzer) ຂະໜາດ 122 ມິນລິແມັດ ຂອງເກົາຫຼີ
ເໜືອປະຈຳການຢູ່ໃກ້ເຂດຊາຍແດນ.

ສຳນັກຂ່າວ KCNA ຂອງທາງການເກົາຫຼີເໜືອ

ຕໍ່ໜ້າ 2

ຂ່າວຕ່າງປະເທດ · 09:45 ໂມງ

ອີຣານປະກາດກົດດັນສະຫະລັດ! ຫ້າມເຮືອຮົບເຂົ້າອ່າວເປີເຊຍ
ຂູ່ໃຊ້ຂີປະນາວຸດຈົມເຮືອບັນທຸກເຄື່ອງບິນ ຫາກລ່ວງລ້ຳນ່ານນ້ຳ

ສະຖານະການຄວາມເຄັ່ງຕຶງລະຫວ່າງອີຣານ ແລະ
ສະຫະລັດອາເມລິກ າ ມີທ່າອ່ຽ ງທະວີຄວາມຮຸນແຮງຂຶ້ນ
ຫຼັງຈາກກອງທັບອີຣານອອກມາປະກາດຈຸດຢືນຢ່າງແຂງກ້າວ
ໂດຍຢືນຢັນວ່າ ຈະບໍ່ຍອມໃຫ້ເຮືອຮົບຂອງສະຫະລັດກັບຄືນ
ເຂົ້າມາໃນອ່າວເປີເຊຍ ຫຼື ເຂົ້າໃກ້ເຂດນ່ານນ້ຳຂອງອີຣານຢ່າງ
ເດັດຂາດ ພ້ອມຂູ່ວ່າ ມີອາວຸດທີ່ມີຄວາມແມ່ນຍຳສູງ ສາມາດ
ໂຈມຕີ ແລະ ຈົມເຮືອຮົບສະຫະລັດໄດ້.

ພົນເອກ ອາລີ ອັບດອນລາຮີ (Ali Abdollahi)
ເສນາທິການກອງທັບອີຣານ ໄດ້ອອກຖະແຫຼງການຢືນຢັນວ່າ
ອີຣານຈະບໍ່ອະນຸຍາດໃຫ້ເຮືອຮົບສະຫະລັດເຂົ້າມາໃນອ່າວ

ຕໍ່ໜ້າ 2

ໃນສະບັບນີ້

2 ຂ່າວຕ່າງປະເທດ

3 ຂ່າວພາຍໃນ

8 ເສດຖະກິດ-ສັງຄົມ

10 ທ່ອງທ່ຽວ

18 ມະຫາສານ ມື້ນີ້ : ນ້ຳມັນ, ເງິນ, ຄຳ, ຫວຍ,
ອາກາດ

19 ແຈ້ງການ

20 ທ້າຍສະບັບ

ຂ່າວຕ່າງ
ປະເທດ

· 12:06
ໂມງ

ການປະທ້ວງຮອບໃໝ່
ໃນຝຣັ່ງ ມີຜູ້ຖືກຈັບ
ແລ້ວ 135 ຄົນ
ອ່ານໜ້າ 11 ▸

ຂ່າວ
ພາຍໃນ

· 06:42
ໂມງ

ອັດຕະປື ຈູດທຳລາຍ
ຊີ້ນສ່ວນສັດປ່າ ພ້ອມ
ປ່ອຍສັດປ່າ ທີ່ຍັງມີ...
ອ່ານໜ້າ 3 ▸

ຂ່າວຕ່າງ
ປະເທດ

· 14:56
ໂມງ

ທ່ານ ຫລີ ສຽງ ເຂົ້າ
ຢ້ຽມຂ່ຳນັບ ທ່ານ ວະ
ລາດີເມຍ ປູຕິນ...
ອ່ານໜ້າ 11 ▸

ພື້ນທີ່ໂຄສະນາ
ໂຄສະນາ

44 × 25 ມມ · ຕິດຕໍ່ WhatsApp 020
5888 6182

ໃຫ້ແບຣນຂອງທ່ານ ຢູ່ໜ້າ 1 ທຸກເຊົ້າ WhatsApp 020 5888 6182

ໂຄສະນາ

ຄວາມຕຶງຄຽດໃນແຫຼມເກົາຫຼີສູງຂຶ້ນ! ເກົາຫຼີເໜືອຮ້ອງຮຽນຕໍ່ U... (ຕໍ່ຈາກໜ້າ 1)

ລາຍງານວ່າ ໃນໜັງສືທີ່ສົ່ງເຖິງຄະນະມົນຕີ
ຄວາມໝັ້ນຄົງແຫ່ງສະຫະປະຊາຊາດໃນ
ວັນທີ 25  ຕຸລາຜ່ານມາ ຜູ້ແທນເກົາຫຼີ
ເໜືອປະຈຳ UN ລະບຸວ່າ ເກົາຫຼີໃຕ້ກຳລັງ
ນຳ ເ ອົ າ ເ ຫດກ ານທຸ່ ນລະ ເ ບີດດັ່ ງກ່ າວ
ມາເປັນຂໍ້ອ້າງ ເພື່ອກ່າວຫາວ່າ ການກໍ່ສ້າງ
ແນວຊາຍແດນຂອງເກົາຫຼີເໜືອເປັນການ
ຮຸກລ້ຳທາງທະຫານ.

ເ ກົ າຫຼີ ເ ໜືອຍັ ງເ ຕືອນໃນໜັ ງສື
ສະບັບນີ້ວ່າ ການລະເມີດອະທິປະໄຕຂອງ
ປະເທດ ອາດເຮັດໃຫ້ເກົາຫຼີເໜືອຕ້ອງໃຊ້
ມາດຕະການປ້ອງກັນຕົນເອງ ພ້ອມລະບຸ
ວ່າ ເກົາຫຼີໃຕ້ຈະຕ້ອງຮັບຜິດຊອບຢ່າງ
ເຕັມທີ່ຕໍ່ຜົນທີ່ຕາມມາທັງໝົດ.

ຕໍ່ມາ ໂຄສົກກະຊວງລວມຊາດຂອງ
ເກົາຫຼີໃຕ້ກ່າວໃນວັນທີ 26 ຕຸລາວ່າ ໜັງສື
ຂອງເກົາຫຼີເໜືອເບິ່ງຄືວ່າເປັນການຢ້ຳຈຸດ
ຢືນເດີມຂອງລັດຖະບານເກົາຫຼີເໜືອ ແລະ
ພະຍາຍາມສ້າງຄວາມຊອບທຳໃຫ້ກັບສິ່ງທີ່
ເ ກົ  າຫຼີ ເໜືອເ ອີ້ນວ່ າ  ກ ານກຳນົດແນວ

ຊາຍແດນ. ສ່ວນທາງການເກົາຫຼີໃຕ້ບໍ່ໄດ້
ສະແດງຄວາມເຫັນເພີ່ມເຕີມກ່ຽວກັບ
ກ ານນຳ ປື ນ ໃ ຫຍ່ ເ ຂົ້ າ ປ ະຈຳກ ານ ໃ ກ້
ຊາຍແດນ ແຕ່ໄດ້ສະເໜີໃຫ້ເກົາຫຼີເໜືອ
ເປີດການເຈລະຈາ ເພື່ອຫຼຸດຜ່ອນຄວາມຕຶງ
ຄຽດຕາມແນວຊາຍແດນແລ້ວ.

ສຳນັກຂ່າວ Reuters ລາຍງານວ່າ
ນັກ ຂ່ າວຂອງຕົນທີ່ປະຈຳຢູ່ຈຸດຊົມວິວ
ບໍລິເວນຊາຍແດນລະຫວ່າງເກົາຫຼີໃຕ້ ແລະ
ເກົາຫຼີເໜືອ ພົບວ່າ ຝັ່ງເກົາຫຼີເໜືອມີການ
ວ າ ງກຳ ລັ ງທ ະ ຫ າ ນ ຢ່ າ ງໜ າ ແ ໜ້ ນ .
ນອກຈາກນັ້ນ ປືນໃຫຍ່ທີ່ພົບຍັງຕັ້ງຢູ່ໃນ
ຈຸດທີ່ສາມາດເຫັນໄດ້ຢ່າງຊັດເຈນໃກ້ແນວ
ຊາຍແດນ. ການນຳປືນໃຫຍ່ປະເພດນີ້ມາ
ປະຈຳການໃກ້ຊາຍແດນ ແລະ ເປີດເຜີຍ
ໃຫ້ເຫັນຢ່າງຊັດເຈນ ຖືເປັນເຫດການທີ່ບໍ່
ຄ່ອຍເກີດຂຶ້ນ.

Reuters  ຍັ ງ ລ າ ຍ ງ າ ນ ວ່ າ
ນອກ ຈາກ ປືນໃຫຍ່ແ ລ້ວ  ຍັ ງພົບລົດ
ຫຸ້ມເກາະຂອງເກົາຫຼີເໜືອ 3 ຄັນ ໂດຍ

ຫັນປາກກະບອກປືນໄປທາງທິດໃຕ້ ພ້ອມ
ທັ ງພົ ບທະຫານ ເ ກົ າຫຼີ ເ ໜື ອປະມ ານ
20-30 ຄົນ ກຳລັງດຳເນີນວຽກຕິດຕັ້ງຮົ້ວ
ພາຍໃນເຂດປອດທະຫານ (DMZ).

ທ່ າ ນ  ອິ ມ  ອຶ ນ ຊ ອ ນ
ສາດສະດາຈານຈາກມະຫາວິທະຍາໄລຄຽງ
ນຳ ໃນກຸງໂຊລ ກ່າວວ່າ ກ ານທີ່ ເກົ າຫຼີ
ເໜືອ ເ ປີດ ເ ຜີຍຕຳແ ໜ່ງຂອງປືນໃຫຍ່
ອັດຕະຈອນຂອງຕົນຢ່າງຊັດເຈນເຊັ່ນນີ້
ແມ່ນ “ເປັນເລື່ອງຜິດປົກກະຕິຢ່າງຍິ່ງ”.
ທ່ານກ່າວຕໍ່ວ່າ ການຈົງໃຈສະແດງອາວຸດ
ດັ່ງກ່າວ ເປັນການສົ່ງສັນຍານຜ່ານການ
ກະທຳ ບໍ່ແມ່ນຄຳເ ວົ້ າ  ວ່ າ ເ ກົ າຫຼີ ເໜືອ
ຕັ້ງໃຈບັງຄັບໃຊ້ມາດຕະການຄວບຄຸມ
ຊາຍແດນດ້ວຍກຳລັງ ແທນທີ່ຈະໃຊ້ການ
ເຈລະຈາ ຫຼື ການພົບປະຫາລື.  ທ່ານຍັງ
ລະບຸວ່າ ການເຄື່ອນໄຫວນີ້ເປັນການເຕືອນ
ເກົາຫຼີໃຕ້ໃຫ້ໃຊ້ຄວາມລະມັດລະວັງ ເພື່ອ
ບໍ່ໃຫ້ຄວາມຂັດແຍ່ງຕາມແນວຊາຍແດນ

ຮຸນແຮງຂຶ້ນ ໂດຍມີເປົ້າໝາຍປ້ອງກັນບໍ່ໃຫ້
ເກີດການປະທະກັນໂດຍບັງເອີນ.

ຢ່າງໃດກໍຕາມ ໜັງສືຂອງເກົາຫຼີ
ເໜືອທີ່ສົ່ ງເຖິງ UNSC ສະບັບນີ້  ເປັນ
ກ ານຕອບໂຕ້ໜັງສືທີ່ ເ ກົ  າຫຼີໃຕ້ສົ່ ງເຖິງ
ຄະນະມົນຕີຄວາມໝັ້ນຄົງແຫ່ງສະຫະ
ປະຊາຊາດໃນອາທິດກ່ອນ. ໂດຍເກົາຫຼີໃຕ້
ລະບຸວ່າ ເຫດລະເບີດໃນວັນທີ 21 ກັນຍາ
ຜ່ານມາ ພາຍໃນເຂດປອດທະຫານ ເກີດ
ຈາກທຸ່ນລະເບີດທີ່ທະຫານເກົາຫຼີເໜືອວາງ
ໄວ້ ແລະ ຖືເປັນກ ານລະເມີດຂໍ້ຕົກລົງ
ສະຫງົບເສິກສົງຄາມເກົາຫຼີ.

ທັ ງນີ້  ກ ອ ງບັ ນຊ າກ ານສະຫະ
ປະຊາຊາດ (UN Command)  ເຊິ່ ງ
ກຳກັບດູແລເຂດປອດທະຫານ ລະບຸວ່າ
ການວາງທຸ່ນລະເບີດຂອງເກົາຫຼີເໜືອຂ້າມ
ເສັ້ນແບ່ງເຂດ ຖືເປັນການລະເມີດຂໍ້ຕົກລົງ
ສະຫງົບເສິກ  ແຕ່ເກົາຫຼີເໜືອປະຕິເສດ
ຄວາມຮັບຜິດຊອບຕໍ່ເຫດການດັ່ງກ່າວ

ອີຣານປະກາດກົດດັນສະຫະລັດ! ຫ້າມເຮືອຮົບເຂົ້າອ່າວເປີເຊຍ ຂູ່... (ຕໍ່ຈາກໜ້າ 1)

ເ ປີ ເ ຊຍ  ຫຼື  ເ ຂົ້ າ ໃກ້ ເ ຂດນ່ ານນ້ຳຂອງ
ປະເທດ ບໍ່ວ່າຈະຢູ່ພາຍໃຕ້ສະຖານະການ
ໃດກໍຕາມ.

ທ່ານລະບຸວ່າ ກອງທັບອີຣານຍັງຄົງ
ມີສັກກະຍະພາບທາງທະຫານສູງ ໂດຍສະ
ເພາະຂີປະນາວຸດທີ່ມີຄວາມແມ່ນຍຳສູງ ຊຶ່ງ
ສາມາດໃຊ້ໂຈມຕີເຮືອຮົບ ລວມເຖິງເຮືອ
ບັນທຸກເຄື່ອງບິນຂອງສະຫະລັດໃຫ້ຈົມລົງ
ໄດ້  ຫາກ ມີຄວາມພະຍາຍາມລ່ວງລ້ຳ
ເຂົ້າມາ.

ຂະນະດຽວກັນ ທາງການອີຣານຍັງ
ໄດ້ຕອບໂຕ້ຄຳກ່າວອ້າງຂອງສະຫະລັດ ທີ່
ລະບຸວ່າ ສະຫະລັດໄດ້ທຳລາຍຂີດຄວາມ
ສາມາດທາງທະຫານຂອງອີຣານໄປເກືອບ
ທັງໝົດແລ້ວ ໂດຍອີຣານມອງວ່ າ  ຄຳ
ກ່າວອ້າງດັ່ງກ່າວບໍ່ກົ ງກັບຄວາມເປັນຈິງ.

ຝ່າຍອີຣານໃຫ້ເຫດຜົນວ່າ ຫາກ
ກອງທັບຂອງຕົນຖືກທຳລາຍຈົນໝົດສັກ
ກະຍະພາບແລ້ວແທ້ ສະຫະລັດກໍຄົງບໍ່
ຈຳ ເ ປັ ນຕ້ ອ ງເ ຄື່ ອ ນຍ້ າຍ ເ ຮື ອບັ ນທຸກ
ເຄື່ອງບິນອອກໄປຢູ່ຫ່າງຈາກຊາຍຝັ່ງອີຣານ
ເພື່ອຄວາມປອດໄພ.

ນອກ ຈາກ ນີ້  ອີ ຣ ານຍັ ງໄດ້ວ າ ງ
ເ ງື່ອນໄຂວ່າ ຈະເປີດຊ່ອງແຄບຮໍມຸຊ (
Strait of Hormuz) ຄືນອີກຄັ້ງ ກໍຕໍ່
ເມື່ອສະຫະລັດຍອມຮັບຂໍ້ຮຽກຮ້ອງຂອງ
ອີຣານ ແລະ ຍອມຮັບຜິດຊອບຕໍ່ການເປີດ
ສາກໂຈມຕີອີຣານກ່ອນ.

ທຣຳ ສົ່ ງສັນຍານອາດເປີດສາກ
ໂຈມຕີຄັ້ງໃຫຍ່ຮອບໃໝ່

ຄວາມເຄື່ອນໄຫວຂອງກອງທັບ
ອີຣານເກີດຂຶ້ນ ຫຼັງຈາກ ໂດນັລ ທຣຳ (
Donald  Trump)  ປ ະທ ານ າທິ ບໍ ດີ
ສະຫະລັດ ໄດ້ກ່າວຕໍ່ກຸ່ ມຜູ້ສະໜັບສະໜູນ
ໃນລັດຟລໍຣິດາວ່າ ກອງທັບສະຫະລັດ
ອາດຈະເປີດປະຕິບັດກ ານໂຈມຕີທາງ
ອາກາດຄັ້ງໃຫຍ່ຕໍ່ອີຣານອີກຮອບ ຄ້າຍຄື
ກັບປະຕິບັດການ Epic Fury ໃນຊ່ວງ
ເລີ່ມຕົ້ນຂອງສົງຄາມ.

ລ າ ຍ ງ າ ນ ລ ະ ບຸ ວ່ າ  ທ ຣຳ ກຳ ລັ ງ
ພິຈາລະນາທາງເລືອກລະຫວ່າງການສືບຕໍ່
ໃຊ້ມາດຕະການກົດດັນທາງເສດຖະກິດ
ແລະ ການປິດລ້ອມທາງທະເລ ກັບການ
ເປີດສາກໂຈມຕີທາງທະຫານຢ່າງເຕັມ

ຮູບແບບ ເພື່ອຫວັງຢຸດຕິສົງຄາມໃຫ້ໄດ້
ໂດຍໄວ.

ດ້ າ ນ  ທ ອ ມ  ບ າ ຣັ ກ  ( Tom
Barrack)  ເ ອ ກ ອັ ກ ຄ ະ ລັ ດ ຖ ະ ທູ ດ
ສະຫະລັດປະຈຳຕວກກີ ແລະ ຜູ້ແທນ
ພິເສດດ້ານກິດຈະການຊີຣີ ແລະ ອີຣັກ ກໍ
ໄດ້ສົ່ ງສັນຍານເຖິງຄວາມເປັນໄປໄດ້ທີ່
ສະຫະລັດອາດຈະຍົກລະດັບປະຕິບັດການ
ທາງທະຫານຄັ້ງໃໝ່.

ທ່ າ ນ ຢ້ຳ ວ່ າ  ເ ປົ້ າ ໝ າ ຍ ຂ ອ ງ
ສະຫະລັດບໍ່ແມ່ນການປ່ຽນແປງລະບອບ
ການປົກຄອງຂອງອີຣານ ແຕ່ແມ່ນການ
ກຳຈັດໄພຄຸກຄາມດ້ານນິວເຄລຍ ແລະ
ກົດດັນໃຫ້ອີຣານກັບຄືນສູ່ໂຕະເຈລະຈາ.

ອີຣານຂູ່ຕອບໂຕ້ທັນທີ ພ້ອມເຕືອນ
ສົງຄາມອາດລຸກລາມທົ່ວພາກພື້ນ

ຂະນະທີ່  ອັບບ າສ  ອ າຣັກ ຊີ  (
Abbas Araghchi)  ລັດຖະມົນຕີວ່າ
ກ ານກ ະຊວງກ ານຕ່ າງປະເທດອີຣານ
ຢືນຢັນວ່າ ປະເທດຂອງຕົນໄດ້ກະກຽມ
ຄວາມພ້ອມສຳລັບສົງຄາມຢ່າງເຕັມທີ່ແລ້ວ

ແລະ ຈະຕອບໂຕ້ຢ່າງຮຸນແຮງ ແລະ ທັນທີ
ຫາກຖືກໂຈມຕີຈາກສະຫະລັດ.

ທ່ານຍັງເຕືອນວ່າ ການປະທະກັນ
ຄັ້ງໃໝ່ອາດບໍ່ຈຳກັດຢູ່ພຽງສອງປະເທດ
ແ ຕ່ມີ ຄວ າມສ່ ຽ ງທີ່ ຈ ະຂະຫຍາຍຕົວ
ກາຍເປັນຄວາມຂັດແຍ່ງຄັ້ງໃຫຍ່ໃນທົ່ວ
ພາກພື້ນຕາເວັນອອກກາງ.

ຍິ່ງໄປກວ່ານັ້ນ ຮອງຫົວໜ້າຝ່າຍ
ກິດຈະກ ານການເມືອງຂອງກອງກຳລັງ
ພິທັກ ກ ານປະຕິວັດອິສລາມອີຣານ (
IRGC)  ຍັງໄດ້ອອກມາເຕືອນວ່າ ຫາກ
ໂຄງລ່າງພື້ນຖານສຳຄັນຂອງອີຣານຖືກ
ໂຈມຕີ ອີຣານອາດຈະຕອບໂຕ້ດ້ວຍການ
ໂຈມຕີສາຍເຄເບິນສື່ສານ ແລະ ສາຍອິນ
ເຕີເນັດໃຕ້ທະເລໃນອ່າວເປີເຊຍ.

ຄຳຂູ່ດັ່ງກ່າວໄດ້ເພີ່ມຄວາມກັງວົນ
ວ່າ ຄວາມຂັດແຍ່ງທາງທະຫານອາດສົ່ງຜົນ
ກະທົບບໍ່ພຽງແຕ່ຕໍ່ຄວາມໝັ້ນຄົງໃນພາກ
ພື້ ນ  ແ ຕ່ຍັ ງອ າດກ ະທົບຕໍ່ກ ານຂົນສົ່ ງ
ພະລັ ງງານ  ກ ານຄ້ າທາງທະ ເ ລ  ແ ລະ
ລະບົບການສື່ສານລະຫວ່າງປະເທດ ຫາກ
ສະຖານະການຍັງສືບຕໍ່ຮຸນແຮງຂຶ້ນ.

ອັດຕະປື ຈູດທຳລາຍຊີ້ນສ່ວນສັດປ່າ ພ້ອມປ່ອຍສັດປ່າ ທີ່ຍັງມີຊີວິດຄືນສູ່
ທຳມະຊາດ

ກ ອ ງກ ວ ດ ກ າຊັ ບ ພະ ຍ າກ ອ ນ
ທຳມະຊາດ ແລະ ສິ່ງແວດລ້ອມ ພະແນກ
ກະສິກຳ ແລະ ສິ່ງແວດລ້ອມແຂວງອັດຕະ
ປື ໄດ້ຈັດພິທີຈູດທຳລາຍຊີ້ນສ່ວນສັດປ່າ
ພ້ອມທັງໄດ້ປ່ອຍສັດປ່າ ທີ່ຍັງມີຊີວິດຈໍາ
ນວນໜຶ່ງກັບຄືນສູ່ທຳມະຊາດ, ສັດປ່າດັ່ງ
ກ່າວແມ່ນຂອງກາງທີ່ເຈົ້າໜ້າທີ່ຢຶດໄດ້ຈາກ
ປະຊາຊົນ ທີ່ໂຄສະນາຂາຍຜ່ານເຟສບຸກ
ແລະ ນຳມາວາງຂາຍຕາມຕະຫຼາດ ຫຼັກ 3
ເມືອງສາມັກຄີໄຊ, ຕະຫຼາດຊາວບ້ານ
ຫາດຊາຍຂາວ ເມືອງໄຊເສດຖາ, ບ້ານ
ສະໝອງໃໝ່ ແລະ ບ້ານມິດສຳພັນ ເມືອງ
ສະໜາມໄຊ.

ສຳລັບສັດປ່າທີ່ຢຶດໄດ້ ມີທັງໝົດ 6
ຊະນິດ ຈໍານວນ 8 ໂຕ, ນ້ຳໜັກລວມ 27
ກິໂລກຣາມ. ໃນນັ້ນ, ສັດທີ່ຍັງມີຊີວິດມີ
3  ໂຕ, ນ້ຳໜັກລວມ 6.1 ກິໂລກຣາມ
ປະກອບມີ: ແລນ 2 ໂຕ ນ້ຳໜັກ 2.6 ກິ
ໂລກຣາມ ແລະ ຫຼີ່ນ 1 ໂຕ ນ້ຳໜັກ 3.5
ກິໂລກຣາມ, ເຊິ່ ງໄດ້ນຳປ່ອຍກັບຄືນສູ່
ທຳມະຊາດ. ສໍາລັບຊີ້ນສ່ວນສັດປ່າທີ່ຕາຍ
ແ ລ້ວມີ  5  ໂຕ , ນ້ຳໜັກ ລວມ  20.9
ກິໂລກຣາມ, ປະກອບມີ: ເຫງັນ 3 ໂຕ
ນ້ຳໜັກ  4.5  ກິໂລກ  ຣາມ, ໝູປ່າ ນ້ຳ
ໜັກ  2.4 ກິໂລກຣາມ, ໄກ້ 1  ໂຕ ນ້ຳ
ໜັກ 1 ກິໂລກຣາມ ແລະ ເໝັ້ນ 1 ໂຕ

ນ້ຳໜັກ 13 ກິໂລກຣາມ, ໂດຍໄດ້ນຳໄປ
ຈູດທຳລາຍຖິ້ມຕາມລະບຽບການ. ພ້ອມ
ນີ້, ເຈົ້າໜ້າທີ່ຍັງໄດ້ມີການເຮັດບົດບັນທຶກ
ສຶກສາອົບຮົມປະຊາຊົນ ຜູ້ກະທຳຜິດຈຳ
ນວນ  7  ຄົ ນ  ເ ພື່ ອ ສ້ າ ງຄວ າມ ຮັ ບຮູ້
ກ່  ຽ ວກັບກ ານອະນຸລັກ ສັດປ່ າ  ແ ລະ
ຊັບພະຍາກອນທຳມະ ຊາດ.

ພິທີຈູດທໍາລາຍ ຊີ້ນສ່ວນສັດປ່າ
ແລະ ປ່ອຍສັດປ່າ ທີ່ຍັງມີຊີວິດກັບຄືນສູ່
ທໍາມະຊາດ ໄດ້ຈັດຂື້ນໃນວັນທີ 26 ຕຸລາ
2026 ທີ່ວັດກຳມະຖານ, ບ້ານລະຍາວ,
ເມືອງສາມັກຄີໄຊ, ໂດຍມີທ່ານ ບຸນລົບ ສີ
ດ າ ວົ ງ  ຫົ ວ  ໜ້ າ ກ ອ ງ ກ ວ ດ ກ າ

ຊັ ບ ພ ະ ຍ າ ກ ອ ນ ທຳ ມ ະ ຊ າ ດ  ແ ລ ະ
ສິ່ງແວດລ້ອມແຂວງ ພ້ອມດ້ວຍພະ ນັກ
ງານ, ເຈົ້າໜ້າທີ່, ຄະນະປົກຄອງບ້ານລະ
ຍາວ ແລະ ພະສົງວັດກຳມະຖານເຂົ້າຮ່ວມ
ເປັນສັກຂີພິຍານ.

ທັງນີ້ ກໍ່ ເພື່ອເປັນການສະແດງເຖິງ
ຄວາມເຂັ້ມງວດໃນການກວດກາ ແລະ
ຄວບ ຄຸມການຄ້າສັດປ່າ, ພ້ອມທັງສົ່ງເສີມ
ການອະນຸລັກສັດປ່າ ແລະ ຮັກສາຄວາມ
ສົມດຸນຂອງລະບົບນິເວດ.

ຂ່າວ: ວັດທະນາ

ຂ່າວພາຍໃນ · 18:42 ໂມງ · ອ່ານ 1 ຄັ້ງ

ສສຊ ເຂດ 1 ນະຄອນຫຼວງວຽງຈັນສະເໜີບາງບັນຫາຕໍ່ຮ່າງກົດໝາຍວ່າດ້ວຍລັດຖະບານ
ບັນດາສະມາຊິກສະພາແຫ່ງຊາດ

( ສ ສ ຊ )  ແ ຕ່ ລ ະ ເ ຂ ດ ເ ລື ອ ກ ຕັ້ ງ  ໄດ້
ພ້ອມກັນສຸມໃສ່ປະກອບຄຳຄິດຄຳເຫັນ
ຮ່າງກົດໝາຍສະບັບດັ່ ງກ່າວ.  ໃນນັ້ນ,
ທ່ານ ນະຄະເສນ ສີຫາລາດ ສະມາຊິກ
ສະພາແຫ່ງຊາດ ປະຈຳເຂດເລືອກຕັ້ງທີ 1
ນະຄອນຫຼວງວຽງຈັນ ກໍໄດ້ປະກອບຄຳຄິດ
ຄຳເຫັນ ແລະ ສະເໜີຫຼາຍບັນຫາສຳຄັນ
ເປັນຕົ້ນ ຕໍ່ກັ ບບັນຫາກ ານສ້າງຕັ້ ງເ ຂດ

ເສດຖະກິດພິເສດ ແລະ ເຂດເສດຖະກິດ
ສະເພາະນັ້ນ , ຕ້ອງໄດ້ຮັບກ ານຕົກລົງ
ເຫັນດີຈາກຄະນະປະຈຳສະພາແຫ່ງຊາດ ຫຼື
ກ ອງປະຊຸມສະພາແ ຫ່ ງຊາດ ກ່ອນທີ່
ລັດຖະບານຈະອະນຸມັດສ້າງຕັ້ງ; ສະເໜີ
ໃຫ້ກຳນົດລະບົບກ ານປະສານສົມທົບ
ແລະ ປະສານງານລະຫວ່າງລັດຖະບານ
ກັບ ສະພາແຫ່ງຊາດ ໃຫ້ຊັດເຈນ ໂດຍ
ສະເພາະແມ່ນການປະສານສົມທົບໃນການ

ຄົ້ນຄວ້າພິຈາລະນາຕົກລົງບັນຫາສຳຄັນ ຫຼື
ບັນດາແ ຜນງານ , ແ ຜນກ ານ, ບັນດາ
ໂຄງການໃຫຍ່ລະດັບຊາດ ຕ້ອງໄດ້ຜ່ານ
ກ ານຮັບຮອງ ແລະ ເຫັນດີຈາກສະພາ
ແຫ່ງຊາດ.

ພ້ ອ ມ ນີ້ ,  ຄ ວ ນ ເ ພີ່ ມ ຂໍ້ ກຳ  ນົ ດ
ກ່ຽວກັບກົນໄກ ແລະ ມາດຕະການໃນ
ການຕິດຕາມກວດກາການລາຍງານຂອງ
ລັດຖະບານ ໃນການຈັດຕັ້ງປະຕິບັດ ຫຼື

ການແກ້ໄຂຄຳສະເໜີ, ຄຳຊັກຖາມ ແລະ
ຄຳແນະນຳຂອງກອງປະຊຸມສະພາແຫ່ງຊາດ
ແຕ່ລະຄັ້ງໃຫ້ລະອຽດຊັດເຈນຕື່ມ; ສະເໜີ
ໃຫ້ກຳນົດພັນທະ, ໜ້າທີ່ ແລະ ຄວາມ
ຮັບຜິດຊອບຂອງລັດຖະບານໃນການເປັນ
ເຈົ້າການແກ້ໄຂຜົນຂອງການກວດສອບ
ແ ລະ ຜົນຂອງກ ານກ ວດກ າ ເ ຂົ້ າໃນ
ກົດໝາຍວ່າດ້ວຍລັດຖະບານຕື່ມ.

ຂ່າວພາຍໃນ · 22:05 ໂມງ

ສພຊ ພິຈາລະນາຮ່າງກົດໝາຍວ່າດ້ວຍການຕ້ານ ແລະ ສະກັດກັ້ນອາຊະຍາກຳໄຊເບີ ສະບັບປັບປຸງ
ຈາກນັັ້ນ, ບັນດາສະມາຊິກສະພາ

ແຫ່ງຊາດ ກໍໄດ້ພ້ອມກັນປະກອບຄຳຄິດ
ຄຳເຫັນຕໍ່ຮ່າງກົດໝາຍດັ່ງກ່າວເພື່ອໃຫ້ມີ
ເນື້ອໃນຄົບຖ້ວນ, ສົມບູນ ແລະ ກະທັດ
ຮັດສາມາດກາຍເປັນກົນໄກສຳຄັນໃນການ
ສົ່ງເສີມການພັດທະນາເສດຖະກິດ-ສັງຄົມ
ໂດຍການສ້າງສະພາບແວດລ້ອມທາງດີຈິ
ຕອນທີ່ປອດໄພ, ໜ້າເຊື່ອຖື ແລະ ເອື້ອ
ອຳນວຍຕໍ່ກ ານຫັນເປັນເສດຖະກິດດີຈິ
ຕອນ ປະກອບສ່ວນໃນການພັດທະນາ
ເສດຖະກິດ-ສັງຄົມ.  ໂອກາດນ້ີ , ທ່ານ
ສັນຕິສຸກ ສິມມາລາວົງ ໄດ້ຍົກໃຫ້ເຫັນເປ້ົາ
ໝາຍ, ເຫດຜົນ ແລະ ຄວາມຈຳເປັນຂອງ
ກ ານປັບປຸງກົດໝາຍດັ່ງກ່າວ ເພ່ືອສ້າງ
ເຄ່ືອງມືທາງກົດໝາຍທີ່ເຂັ້ມແຂງ, ຮັດກຸມ
ແລະ ທັນສະໄໝ ເພື່ອປົກປ້ອງຄວາມໝັ້ນ
ຄົງຂອງຊາດ, ປົກປ້ອງເສດຖະກິດ-ສັງຄົມ
ແລະ ປົກປ້ອງລະບົບພື້ນຖານໂຄງລ່າງທີ່
ສຳຄັນຂອງປະເທດຈາກການໂຈມຕີທາງໄຊ
ເ ບີ ,  ພ້ອມທັ ງສ າມ າດ ເ ຊື່ ອມ ໂຍງກັບ
ມາດຕະຖານ ແລະ ກົນໄກການຮ່ວມມື

ສາກົນ. ການປັບປຸງກົດໝາຍສະບັບນີ້, ມີ
ຄວາມຈຳເປັນທາງດ້ານເສດຖະກິດ-ສັງຄົມ
ເພາະອາຊະຍາກຳໄຊເບີ ໄດ້ສ້າງຄວາມ
ເສຍຫາຍຢ່າງມະຫາສານ.  ດ່ັງນັ້ນ, ຈ່ຶງ
ຈຳເປັນຕ້ອງມີກົດໝາຍທີ່ເຂັ້ມແຂງ ເພື່ອ
ສ້ າ ງຄວ າມ ເ ຊື່ ອໝັ້ ນ ໃ ຫ້ ນັ ກ ລົ ງທຶ ນ .
ພ້ອມກັນນັ້ນ, ພວກ ເຮົາຈຳເປັນຕ້ອງມີ
ຂອບກົດໝາຍທ່ີຮອງຮັບການເກັບຮັກສາ
ແລະ ນຳໃຊ້ຫລັກຖານທາງດີຈິຕອນໃນຂ້ັນ
ສານ ແລະ ຮອງຮັບການເຊ່ືອມໂຍງກັບ
ສາກົນ.

ຮ່າງກົດໝາຍສະບັບນີ້, ໄດ້ປ່ຽນຊ່ື
ຈາກກົດໝາຍວ່າດ້ວຍການຕ້ານ ແລະ ສະ
ກັດກັ້ນອາຊະຍາກຳທາງລະບົບຄອມພິວ
ເຕີມາເປັນ “ກົດໝາຍວ່າດ້ວຍການຕ້ານ
ແ ລະ  ສະກັ ດກັ້ ນ ອ າຊະຍ າກຳ ໄຊ ເ ບີ
(ສະບັບປັບປຸງ)”. ໂຄງສ້າງໃໝ່ປະກອບມີ
10 ພາກ, 4 ໝວດ, 62 ມາດຕາ. ໃນນີ້,
ໄດ້ຮັກສາໄວ້ເດີມ 1 ມາດຕາ, ປັບປຸງເນື້ອ
ໃນ 49 ມາດຕາ, ເພີ່ມໃໝ່ 12 ມາດຕາ.
ຄາດວ່າຫາກຖືກຮັບຮອງ ແລະ ປະກາດ

ໃຊ້ຈະຊ່ວຍໃຫ້ເຈົ້າໜ້າທ່ີມີບ່ອນອີງທາງ
ກົດໝາຍທີ່ຊັດເຈນ ໃນການດຳເນີນຄະດີ
ກັບຮູບແ ບບອາຊະຍາກຳໃໝ່ໆ .  ຜົນ
ກະທົບທາງບວກທີ່ຈະຕາມມາຄືປະຊາຊົນ
ແລະ ທຸລະກິດຈະໄດ້ຮັບກ ານປົກປ້ອງ
ຊັບສິນ ແລະ ຂໍ້ມູນສ່ວນຕົວ, ລະບົບ
ພື້ນຖານໂຄງລ່າງທີ່ສຳຄັນເຊັ່ນ: ລະບົບ
ທະນາຄານ, ໂທລະຄົມ, ພະລັງງານ, ການ
ຄ້າ, ສາທາລະນະສຸກ ຈະປອດໄພຂຶ້ນຊຶ່ງ
ຈະເປັນການສົ່ງເສີມການຂະຫຍາຍຕົວ
ຂອງເສດຖະກິດດີຈິຕອນ. ຢ່າງໃດກໍຕາມ,
ຍັງມີສິ່ງທ້າທາຍທີ່ຕ້ອງລະມັດລະວັງເຊັ່ນ:
ຜູ້ໃຫ້ບໍລິການອິນເຕີເນັດ ແລະ ໂທລະຄົມ
ອາດຈະຕ້ອງຮັບພາລະຕົ້ນທຶນທີ່ເພີ່ມຂຶ້ນ
ໃນການຈັດຫາລະບົບເກັບຮັກສາຂໍ້ມູນ.
ນອກຈາກນີ້, ພວກເຮົາຕ້ອງລະມັດລະວັງ
ໃນການກຳນົດຖານຄວາມຜິດໃຫ້ຊັດເຈນ
ເພື່ອບໍ່ໃຫ້ເກີດຄວາມສ່ຽງທີ່ຈະຖືກ ເບິ່ງ
ວ່າເປັນການຈຳກັດສິດເສລີພາບໃນການ
ສະແດງອອກຂອງປະຊາຊົນ.

ສະຫລຸບແລ້ວ, ກົດໝາຍວ່າດ້ວຍ
ການຕ້ານ ແລະ ສະກັດກັ້ນອາຊະຍາກຳໄຊ
ເບີ ສະບັບປັບປຸງນ້ີ, ຈະເປັນເສົາຄ້ຳອັນ
ສຳຄັນໃນການຮັບປະກັນຄວາມໝັ້ນຄົງ
ຂອງຊາດ, ຄວາມສະຫງົບ ແລະ ຄວາມ
ເປັນລະບຽບຮຽບຮ້ອຍຂອງສັງຄົມໃນຍຸກ
ດີຈິຕອນ; ຈະເປັນກົນໄກສຳຄັນໃນການ
ສົ່ງເສີມການພັດທະນາເສດຖະກິດ-ສັງຄົມ
ໂດຍການສ້າງສະພາບແວດລ້ອມທາງດີຈິ
ຕອນທີ່ປອດໄພ, ໜ້າເຊື່ອຖື ແລະ ເອື້ອ
ອຳນວຍຕໍ່ກ ານຫັນເປັນເສດຖະກິດດີຈິ
ຕອນ ປະກອບສ່ວນໃນການພັດທະນາ
ເສດຖະກິດ-ສັງຄົມ, ຖ້າພວກເຮົາຈັດຕັ້ງ
ປະຕິບັດໄດ້ຢ່າງມີປະສິດທິຜົນມັນຈະຊ່ວຍ
ໃຫ້  ສປປ ລາວ ກ້ າວໄປສູ່ກ ານ ເ ປັນ
ປະເທດທີ່ມີຄວາມພ້ອມໃນການຮັບມືກັບ
ຄວາມສ່ຽງ ແລະ ໂອກາດໃນໂລກດີຈິ
ຕອນທີ່ກຳ ລັງຂະຫຍາຍຕົວຢ່າງບໍ່ຢຸດຢັ້ງນີ້.

ຂ່າວ: ກິດຕາ; ພາບ: ເກດສະໜາ

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 18 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 4 / 20

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.



5 ມະຫາສານ ລາຍວັນ ຂ່າວພາຍໃນ ວັນພຸດ 28 ຕຸລາ 2026 · ສະບັບທີ 009

ຂ່າວພາຍໃນ · 20:00 ໂມງ

ຜູ້ແທນລາວ ເຂົ້າຮ່ວມກອງປະຊຸມເຈົ້າໜ້າທີ່ອາວຸໂສວິທະຍາສາດ, ເຕັກໂນໂລຊີ
ແລະ ນະວັດຕະກຳອາຊຽນ

ກອງປະຊຸມ COSTI-90 ຈັດຂຶ້ນ
ຕາມກົນໄກພັນທະຂອງອາຊຽນ (ປີລະ 2
ຄັ້ງ)  ເພື່ອໃຫ້ບັນດາເຈົ້າໜ້າທີ່ອາວຸໂສ (
COSTI Chairs), ຄະນະທີ່ປຶກ ສາ (
BACs), ອະນຸກຳມະການ ແລະ ຄູ່ຮ່ວມ
ພັດທະນາໄດ້ລາຍງານຜົນກ ານຈັດຕັ້ ງ
ປະຕິບັດໂຄງການໃນໄລຍະຜ່ານມາ, ທົບ
ທວນກິດຈະກຳບຸລິມະສິດ ແລະ ປຶກສາ
ຫາລືແຜນງານໃນຕໍ່ໜ້າ. ວາລະສຳຄັນໃນ
ກອງປະຊຸມຄັ້ງນີ້  ໄດ້ຮ່ວມກັນຫາລືໃນ
ຫຼ າ ຍ ບັ ນ ຫ າ ສຳ ຄັ ນ  ຄື :  ກ ອ ງ ທຶ ນ
ວິທະຍາສາດ, ເຕັກໂນໂລຊີ ແລະ ນະວັດ
ຕະກຳອ າຊຽ ນ  ( ASTIF):  ຕິ ດຕ າມ
ສະຖານະ ແລະ ຄວາມຄືບໜ້າການເປີດ
ຮັບສະໝັກ ໂຄງກ ານພາຍໃຕ້ກອງທຶນ
ASTIF ປີ 2026.  ຜົນງານບຸລິມະສິດ

ດ້ ານ ເ ສດຖະກິດ  ( PED)  ປີ  2026:
ຖະແຫຼງການອາຊຽນວ່າດ້ວຍການຮ່ວມມື
ດ້ານວິທະຍາສາດ, ເຕັກໂນໂລຊີ ແລະ ນະ
ວັດຕະກຳອາວະກາດ, ລວມທັງແຜນງານ
ພາກພື້ນກ່ຽວກັບປັນຍາປະດິດ (AI) ໃນ
ຂະແໜງສຸຂະພາບ.  ສຳລັບທິດທາງໃນ
ອະນາຄົດເປັນຕົ້ນການກຳນົດຜົນງານຫຼັກ
( AMD)  ປີ  2027, ກ ານປັບປຸ ງໂຄງ
ປະກ ອບອົ ງກ ານຍ່ອຍຂອງ COSTI,
ການລາຍງານຂອງອະນຸກຳມະການ ແລະ
ພິທີມອບລາງວັນວິທະຍາສາດສຳລັບແມ່ຍິງ
ປີ  2026  ( Science  Prize  for
Women 2026).

ຜົນກ ອງປະຊຸມຄັ້ ງນີ້  ຈະຊ່ວຍ
ເພີ່ມພູນຄວາມຮ່ວມມືລະຫວ່າງປະເທດ
ສະມາຊິກອາຊຽນໃຫ້ແໜ້ນແຟ້ນຍິ່ງຂຶ້ນ

ໃນຂົງເຂດບຸລິມະສິດ ເຊັ່ນ: ອາວະກາດ,
ປັ ນ ຍ າ ປ ະ ດິ ດ  ( AI),  ຄ ອ ມ ພິ ວ ເ ຕີ
ສະມັດຕະພາບສູງ ແລະ ເຕັກ ໂນໂລຊີ
ຄ ວັ ນ ຕຳ  ( Quantum
Technology).  ສຳລັບ  ສປປ ລາວ ,
ນອກຈາກຈະເປັນການສະແດງບົດບາດ
ຢ່າງຕັ້ງໜ້າໃນການເປັນປະທານ COSTI,
ປະກອບສ່ວນເຂົ້າໃນແຜນປະຕິບັດງານ
APASTI  ( 2026-2035)  ແ ລະ  ນຳ
ສະເໜີຄວາມຄືບໜ້າຂອງລະບົບຕິດຕາມ-
ປະ ເ ມີ ນຜົ ນ  ( M&E  Dashboard)
ແ ລ້ວ  ຍັ ງເ ປັນໂອກ າດສຳຄັນໃນກ ານ
ເ ຂົ້ າ ເ ຖິ ງແ ຫຼ່ ງທຶນ  ASTIF,  ກ ານຍົກ
ລະດັບຄວາມຮູ້-ຄວາມສາມາດຂອງບຸກຄະ
ລາກອນ ແລະ ການຖ່າຍທອດເຕັກໂນໂລ

ຊີ ໃ ໝ່ ໆ  ເ ພື່ ອ ນຳ ມ າ ພັ ດ ທ ະ ນ າ
ປະເທດຊາດ.

ນອກຈາກນີ້, ກອງປະຊຸມຍັງໄດ້ຍົກ
ໃຫ້ເຫັນເຖິງການກະກຽມຄວາມພ້ອມທີ່
ປະເທດມາເລເຊຍຈະຮັບຮອງເປັນເຈົ້າ
ພ າ ບ ຈັ ດ ກ ອ ງ ປ ະ ຊຸ ມ ລັ ດ ຖ ະ ມົ ນ ຕີ
ວິທະຍາສາດ, ເຕັກໂນໂລຊີ ແລະ ນະວັດ
ຕ ະ ກຳ ອ າ ຊ ຽ ນ  ຄັ້ ງ ທີ  23  (
AMMSTI-23)  ແ ລ ະ  ກ ອ ງປ ະ ຊຸ ມ
COSTI-91 ແລະ ກອງປະຊຸມປິ່ນອ້ອມ,
ຄາດວ່ າຈະຈັດຂຶ້ ນໃນລະຫວ່ າ ງວັນທີ
21-25 ມິຖຸນາ 2027 ທີ່ຈະມາເຖິງນີ້.

ຂໍ້ມູນ-ພາບ: ກົມຮ່ວມມືກັບຕ່າງ
ປະເທດ ສສກ

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 5 / 20

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ຂ່າວພາຍໃນ · 18:20 ໂມງ

ລັດຖະບານອົດສະຕຣາລີ ຊ່ວຍຈັດຫາວັກຊິນຫຼາຍກວ່າ 100.000 ໂດສ ເພື່ອປົກປ້ອງເດັກ-ໄວໜຸ່ມ
ຍິງ

ພິທີມອບ-ຮັບວັກຊິນດັ່ງກ່າວ ຈັດຂຶ້ນໃນວັນທີ 23
ຕຸລາ 2026 ເພື່ອສະໜັບສະໜູນແຜນງານສັກວັກຊິນກັນ
ພະຍາດແຫ່ງຊາດ ຂອງ ສປປ ລາວ ໂດຍມີ ທ່ານ ວັນນະໄຊ
ຊາດຕະກຸນ ຮອງລັດຖະມົນຕີກະຊວງສາທາລະນະສຸກ ,
ທ່ານ ນາງ ເມແກນ ໂຈນສ໌ (H.E.  Megan Jones)
ເອກອັກຄະລັດຖະທູດອົດສະຕຣາລີ ປະຈຳ ສປປ ລາວ
ແລະ ທ່ານ ບີລາລ ອໍແຣງເຊບ ດູຣານີ (Bilal Aurang
Zeb Durrani)  ຜູ້ຕາງໜ້າອົງກ ານສະຫະປະຊາຊາດ
ກອງທຶນສຳລັບເດັກ ປະຈຳ ສປປ ລາວ ເຂົ້າຮ່ວມ.

ທ່ າ ນ  ວັ ນ ນ ະ ໄຊ  ຊ າດ ຕ ະ ກຸ ນ  ໄດ້ ກ່ າ ວ ວ່ າ :
ລັດຖະບານ ສປປ ລາວ ມີຄວາມມຸ່ງໝັ້ນທີ່ຈະປົກປ້ອງເດັກ
ທຸກໆຄົນ ຜ່ານການສັກວັກຊິນກັນພະຍາດ, ພວກເຮົາຂໍ
ສະແດງຄວາມຂອບໃຈຢ່າງຈິງໃຈຕໍ່ລັດຖະບານອົດສະຕຣາລີ

ສຳລັບການສະໜັບສະໜູນທີ່ທ່ວງທັນນີ້
ແລະ ອົງການສະຫະປະຊາຊາດ ກອງທຶນ
ສຳລັບເດັກ  ທີ່ໄດ້ຊ່ວຍໃຫ້ວັກຊິນເຫຼົ່ານີ້
ມາຮອດປະເທດເຮົາ. ດ້ວຍວັກຊິນເຫຼົ່ານີ້,
ພະນັກງານສາທາລະນະສຸກຂອງພວກເຮົາ
ຈະສາມາດປົກປ້ອງເດັກໄດ້ຫຼາຍຂຶ້ນຈາກ
ພະຍາດປອດອັກເສບ/ນິວໂມເນຍ ແລະ
ປົກ ປ້ອງໄວໜຸ່ມຍິ ງຈາກ ມະເ ຮັ ງປາກ
ມົດລູກຢູ່ທຸກໆແຂວງໄດ້ຫຼາຍຂຶ້ນເຊັ່ນ
ດຽວກັນ.

ທຶນຊ່ວຍເຫຼືອຈາກລັດຖະບານອົດ
ສະຕຣາລີ ຈຳນວນ 455.826,52 ໂດລາ
ສະຫະລັດ ໄດ້ດຳ ເ ນີນກ ານຈັດຊື້ຜ່ ານ
ອົງການສະຫະປະຊາຊາດ ກອງທຶນສຳລັບ
ເ ດັກ  ໄດ້ຊ່ວຍໃຫ້  ສປປ ລາວ ບັນລຸ
ພັ ນທະກ ານຮ່ວມ ສະໜ ອງທຶນຮອນ

ປະຈຳປີ 2026 ໃຫ້ແກ່ອົງກ ານ Gavi
ແ ລ ະ  The  Vaccine  Alliance
ສຳລັບວັກ ຊິນ  2  ຊະນິດ ຄື : ວັກ ຊິນ
HPV ທີ່ຊ່ວຍປົກປ້ອງໄວໜຸ່ມຍິງຈາກ
ມະເຮັງປາກມົດລູກໃນອະນາຄົດ ແລະ
ວັກຊິນປ້ອງກັນພະຍາດນິວໂມຄອກຄັດ (
PCV) ທີ່ຊ່ວຍປົກປ້ອງເດັກຈາກພະຍາດ
ປອດອັກເສບ ແລະ ພະຍາດຕິດເຊື້ອຮຸນ
ແຮງອື່ນໆໄດ້.

ທ່ານ ນາງ ເມແກນ ໂຈນສ໌ ໄດ້
ກ່າວວ່າ: ວັກຊິນແມ່ນໜຶ່ງໃນການລົງທຶນ
ທີ່ສະຫຼາດທີ່ສຸດທີ່ປະເທດໜຶ່ ງສາມາດ
ຈັດຕັ້ ງປະຕິບັດໄດ້ .  ອົດສະຕຣາລີ  ມີ
ຄວາມພາກພູມໃຈທີ່ໄດ້ຢືນຄຽງຂ້າງ ສປປ
ລາວ ເ ພື່ ອຮັບປະກັນວ່ າ  ເ ດັກ  ແ ລະ
ໄວໜຸ່ມຍິງຈະໄດ້ຮັບວັກຊິນທີ່ຈຳເປັນຢ່າງ

ຕໍ່ເນື່ອງໂດຍບໍ່ມີການຢຸດຊະງັກ. ປະຊາຊົນ
ມີສຸຂະພາບດີ ແມ່ນຮາກຖານສຳຄັນຂອງ
ການພັດທະນາ ສປປ ລາວ ແລະ ພາກພື້ນ
ໃຫ້ມີຄວາມຈະເລີນຮຸ່ ງເຮືອງ ແລະ ມີ
ຄວາມສາມາດໃນການຟື້ນຕົວຈາກວິກິດ
ການຕ່າງໆ ແລະ ພວກເຮົາກໍຫວັງຢ່າງຍິ່ງທີ່
ຈະສືບຕໍ່ກ ານຮ່ວມມືທີ່ ຍ າວນານກັບ
ກະຊວງສາທາລະນະສຸກ.

ວັກຊິນທັງໝົດມາຮອດ ສປປ ລາວ
ໂດຍວັກຊິນ PCV ໄດ້ຖືກສົ່ງໄປແຕ່ລະ
ແຂວງໃນເດືອນກໍລະກົດທີ່ຜ່ານມາ ແລະ
ກຳລັງນຳໃຊ້ວັກຊິນສັກໃຫ້ເດັກຜ່ານແຜນ
ງານສັກວັກຊິນກັນພະຍາດແຫ່ງຊາດຢ່າງ
ເ ປັ ນປົ ກ ກ ະຕິ .  ສ່ ວນວັກ ຊິ ນ  HPV
ຈຳນວນ 73.500 ໂດສ ກໍກຳລັງຖືກນຳ
ສົ່ງໄປຫາບັນດາໂຮງໝໍ ແລະ ສຸກສາລາທົ່ວ

ປະເທດ ເພື່ອກຽມພ້ອມສຳລັບການສັກ
ວັກຊິນ HPV ທີ່ຈະຈັດຂຶ້ນໃນເດືອນ
ທັນວາ 2026 ນີ້.

ທ່ານ ບີລາລ ອໍແຣງເຊບ ດູຣານີ ໄດ້
ກ່າວວ່າ: ທຸກໆໂດສທີ່ສົ່ງໄປເຖິງສຸກສາລາ
ແມ່ນໝາຍເຖິງເດັກ ຫຼື ໄວໜຸ່ມຍິງຄົນໜຶ່ງ
ໄດ້ຮັບການປົກປ້ອງຈາກພະຍາດທີ່ພວກ
ເຮົາຮູ້ວິທີປ້ອງກັນ. ການສະໜັບສະໜູນ
ຈາກລັດຖະບານອົດສະຕຣາລີ ໄດ້ຊ່ວຍໃຫ້
ວັກຊິນທີ່ສຳຄັນທັງ 2 ຊະນິດນີ້ຖືກຈັດສົ່ງ
ຢ່າງຕໍ່ເນື່ອງໂດຍບໍ່ມີການຢຸດຊະງັກໃນປີນີ້.
ພວກ ເ ຮົ າຂໍສະແ ດງຄວາມຂອບໃຈຕໍ່
ລັດຖະບານອົດສະຕຣາລີ ແລະ ຂໍຊົມເຊີຍ
ມາຍັງກະຊວງສາທາລະນະສຸກ ສຳລັບການ
ນຳພາຢ່າງເຂັ້ມແຂງໃນການເຂົ້າເຖິງເດັກ
ທຸກໆຄົນ.

ຮັບ ມະຫາສານ ລາຍວັນ ທາງອີເມວ ຟຣີ

ສຳເລັດການຍົກລະດັບຄວາມຮູ້ການຂັບຮ້ອງປະສານສຽງຫຼັກສູດໂຄດາຍ

ທ່ານ ວິລະພັນ ຊາພູວົງ ໄດ້ກ່າວວ່າ:
ຜ່ານການຮຽນ-ການສອນຕົວຈິງ ໂດຍການ
ຊີ້ນຳຂອງ ທ່ານ ນາງ Edit Lánczky
ບັນດານັກຮຽນ 33 ນ້ອງ ແລະ ຄູ-ອາຈານ
5 ທ່ານ ທີ່ຮ່ວມຝຶກອົບຮົມ ໄດ້ຮຽນຮູ້ໃນ
ພາກ ທິດສະດີ  ແ ລະ ປະຕິບັດຕົວຈິ ງ

ກ່ຽວກັບຈັງຫວະ, ທຳນອງ, ສຽງປະສານ
ແລະ ການຂັບຮ້ອງປະສານສຽງໃນຍຸກສະ
ໄໝຕ່າງໆ ເຊັ່ນ: ແຕ່ຍຸກເຣເນຊັງ, ບາຣົກ,
ຄລາສສິກວຽນນາ, ໂຣແມນຕິກ ຈົນເຖິງ
ຍຸກສະຕະວັດທີ 20-21  ສະໄໝໃໝ່.
ການຝຶກອົບຮົມຄັ້ງນີ້ ບໍ່ພຽງແຕ່ເປັນການ

ຍົກລະດັບຄວາມຮູ້ທາງດ້ານທິດສະດີດົນຕີ
ແລະ ການຮ້ອງປະສານສຽງເທົ່ານັ້ນ, ແຕ່
ຍັ ງເ ປັນກ ານເ ປີດໂລກ ະທັດທາງດ້ ານ
ສິລະປະວັດທະນະທຳໃຫ້ນ້ອງໆນັກຮຽນ
ແ ລ ະ  ຄູ - ອ າ ຈ າ ນ  ໄ ດ້ ສຳ ຜັ ດ ກັ ບ

ມາດຕະຖານກ ານສຶກ ສາດົນຕີລະດັບ
ສາກົນ.

ໝາກຜົນຂອງການຝຶກຊ້ອມຂອງ
ບັນດານັກຮຽນ-ນັກສຶກສາ ຈະໄດ້ສະແດງ
ອອກໃຫ້ເຫັນໃນການສະແດງຜົນງານຂັບ
ຮ້ອງປະສານສຽງໃນຄັ້ງນີ້.

ຂ່າວພາຍໃນ · 18:19 ໂມງ

ຮອງນາຍົກລັດຖະມົນຕີ ຕ້ອນຮັບທູດບຣາຊິນ ປະຈຳລາວ
ໃນໂອກາດນ້ີ, ທ່ານ ທອງສະຫວັນ ພົມວິຫານ ໄດ້

ສະແດງຄວາມຍິນດີຕ້ອນຮັບອັນອົບອຸ່ນ ແລະ ຊົມເຊີຍຕໍ່
ທ່ານ ອານເດຣດ ໂອເດັນເບຣອິດສ ກຣາບາໂຢ ໃນໂອກາດ
ທີ່ໄດ້ຮັບການແຕ່ງຕັ້ງໃຫ້ມາດຳລົງຕຳແໜ່ງເປັນເອກອັກຄະ
ລັດຖະທູດວິສາມັນ ຜູ້ມີອໍານາດເຕັມ ແຫ່ງ ສະຫະພັນ
ສາທາລະນະລັດ ບຣາຊິນ ຄົນໃໝ່ ປະຈຳ ສປປ ລາວ,
ພ້ອມທັງໄດ້ຕີລາຄາສູງຕໍ່ສາຍພົວພັນມິດຕະພາບ ແລະ ການ
ຮ່ວມມືອັນດີລະຫວ່າງ ສປປ ລາວ ແລະ ບຣາຊິນ ໃນໄລຍະ
ຜ່ານມາ ຊ່ຶງການນໍາຂ້ັນສູງຂອງທັງສອງປະເທດກໍໄດ້ມີການ
ພົບປະກັນໃນໂອກາດເດີນທາງໄປເຂົ້າຮ່ວມກອງປະຊຸມສາ
ກົນຕ່າງໆ ແລະ ກໍມີການແລກປ່ຽນບັນດາສານອວຍພອນ,
ສານຊົມເຊີຍ ເຊ່ິງກັນ ແລະ ກັນໃນໂອກາດສໍາຄັນຕ່າງໆ.
ພ້ອມກັນນ້ີ, ທ່ານຮອງນາຍົກລັດຖະມົນຕີ ທອງສະຫວັນ

ພົມວິຫານ ຍັງໄດ້ສະແດງຄວາມ ເຊື່ອໝັ້ນ
ວ່າທ່ານເອກອັກຄະລັດຖະທູດຈະສືບຕໍ່
ຊຸກຍູ້ເສີມຂະຫຍາຍການພົວພັນຮ່ວມມື
ລະຫວ່າງສອງປະເທດ ໃຫ້ໄດ້ຮັບການພັດ
ທະນາຍິ່ງໆຂຶ້ນ ໂດຍສະເພາະແມ່ນການ
ແລກປ່ຽນການຢ້ຽມຢາມລະຫວ່າງ ການ
ນໍາຂັ້ນສູງຂອງສອງປະເທດລວມເຖິງການ

ພົວພັນຮ່ວມມືໃນຂົງເຂດເສດຖະກິດ,
ກ ານຄ້າ, ກ ານລົງທຶນ, ກ ານທ່ອງທ່ຽວ
ແລະ ຂົງເຂດອື່ນໆທີ່ທັງສອງຝ່າຍມີທ່າແຮງ
ແລະ ມີຜົນປະໂຫຍດຮ່ວມກັນ.

ໃນໂອກາດດຽວກັນນີ້, ທ່ານ ເອກ
ອັ ກ ຄ ະ ລັ ດ ຖະ ທູ ດ  ອ ານ ເ ດ ຣ ດ  ໂອ
ເດັນເບຣອິດສ ກຣາບາໂຢ ກໍໄດ້ສະແດງ

ຄ ວ າ ມ ຂ ອ ບ ໃ ຈ ຕໍ່ ທ່ າ ນ ຮ ອ ງນ າ ຍົ ກ
ລັດຖະມົນຕີ ທອງສະຫວັນ ພົມວິຫານ ທ່ີ
ໄດ້ໃຫ້ການຕ້ອນຮັບອັນອົບອຸ່ນ, ພ້ອມທັງ
ໄດ້ສະແດງຄວາມໝາຍໝັ້ນວ່າຈະປະຕິບັດ
ໜ້າທີ່ການທູດຄັ້ງນີ້ຂອງຕົນຢ່າງສຸດຄວາມ
ສາມາດ ເພື່ອປະກອບສ່ວນເຂົ້າໃນການ
ຊຸກຍູ້ສົ່ງເສີມການພົວພັນ ແລະ ຮ່ວມມື

ລະຫວ່າງສອງປະເທດໃຫ້ຈະເລີນງອກງາມ
ຍິ່ງໆຂຶ້ນ.

ສປປ  ລ າວ  ແ ລະ  ສ ະຫະພັ ນ
ສາທາລະນະລັດ ບຣາຊິນ ໄດ້ສ້າງຕັ້ງສາຍ
ພົວພັນກ ານທູດຮ່ວມກັນໃນວັນທີ 12
ມິຖຸນາ 1995 (ຄົບຮອບ 31 ປີ).

ຊຸກຍູ້ການຜະລິດພືດຜັກ ເພື່ອສະໜອງການບໍລິໂພກພາຍໃນ ຫຼຸດຜ່ອນການນຳເຂົ້າ
ໃນໂອກາດນີ້, ໄດ້ຮັບຟັງການລາຍ

ງານສະພາບການຜະລິດ ເປັນຕົ້ນ ແນວພັນ
ຊ ະ ນິ ດ ພື ດ ທີ່ ປູ ກ ,  ເ ນື້ ອ ທີ່ ຜ ະ ລິ ດ ,
ປະລິມ ານຜົນຜະລິດ , ຕົ້ນທຶນ , ກ ານ
ສະໜອງປະເພດພືດຜັກ, ຕະຫຼາດ, ລາຄາ
ຈຳໜ່າຍ ແລະ ລາຍຮັບຂອງຄອບຄົວ.
ພ້ອມກັນນັ້ນ, ກໍໄດ້ຮັບຮູ້ບັນຫາຄວາມ
ຫຍຸ້ງຍາກທີ່ພົບພໍ້ຂອງກະສິກອນ ເຊັ່ນ:
ບັນຫາໄຟຟ້າເຂົ້າໃນການຜະລິດທີ່ຍັງບໍ່ທັນ
ສະດວກ, ຕົ້ນທຶນປັດໄຈການຜະລິດສູງ

ແລະ ການເຂົ້າເຖິງແຫຼ່ງທຶນ, ຄວາມຮູ້ດ້ານ
ວິຊາການກ່ຽວກັບການປູກ ແລະ ຕະຫຼາດ
ຮອງຮັບຜົນຜະລິດ, ການນຳເອົາພືດຜັກ
ເຂົ້າມາຈາກຕ່າງແຂວງຕ່າງປະເທດ ໄດ້ສົ່ງ
ຜົນກະທົບຕໍ່ລາຄາ ແລະ ການຈຳໜ່າຍຜົນ
ຜະລິດຂອງປະຊາຊົນພາຍໃນແຂວງ.

ເພື່ອແກ້ໄຂບັນຫາດັ່ງກ່າວ, ທ່ານ
ພົນຈັດຕະວາ ສຸກພະຈັນ ສີລາເພັດ ໄດ້
ແນະນຳໃຫ້ພາກສ່ວນກ່ຽວຂ້ອງສືບຕໍ່ຊຸກຍູ້
ປະຊາຊົນ ນຳໃຊ້ເຕັກນິກການຜະລິດທີ່

ເ ໝ າະສົມ , ເ ລືອກ ພັນພືດທີ່ ດີ ,  ວ າງ
ແ ຜນ ກ ານ ຜະ ລິ ດ ໃ ຫ້ ສ ອ ດ ຄ່ ອ ງກັ ບ
ລະດູກ ານ ແລະ ຄວາມຕ້ອງກ ານຂອງ
ຕະຫຼາດ ພ້ອມທັງໃຫ້ເອົາໃຈໃສ່ສ້າງກຸ່ມ
ຜະລິດພືດຜັກ ເພື່ອໃຫ້ສາມາດຮ່ວມກັນ
ວາງແຜນການຜະລິດ, ຈັດຫາແນວພັນ,
ກຳນົດປະລິມານຜະລິດ ແລະ ເຂັ້ມແຂງ
ໃນການຫາຕະຫຼາດຮອງຮັບ ທັງນີ້ກໍ ເພື່ອ
ແນໃສ່ຫຼຸດຜ່ອນການນຳເຂົ້າພືດຜັກຈາກ
ຕ່າງປະເທດ ທີ່ແຂວງເຮົາສາມາດຜະລິດໄດ້

ເອງ, ເປັນການສ້າງຄວາມເຂັ້ມແຂງໃຫ້
ການຜະລິດພາຍໃນ, ເພີ່ມລາຍຮັບໃຫ້ແກ່
ຄອບຄົວປະຊາຊົນ, ໃນການຜະລິດພືດຜັກ
ໃຫ້ມີຄຸນນະພາບ, ມີປະລິມານພຽງພໍ
ແລະ ສາມາດສະໜອງໃຫ້ຕະຫຼາດ ແລະ
ການບໍລິໂພກພາຍໃນແຂວງບໍ່ແກ້ວ.

ຂ່າວ: ສາຍສະໝອນ ແກ້ວວິສິດ

ເສດຖະກິດ-ສັງຄົມ · 21:24 ໂມງ

ເອດີບີ ຄາດຄະເນເສດຖະກິດລາວຈະຂະຫຍາຍໂຕ 4% ໃນປີ 2026
ອັດຕາເ ງິນເຟີ້ທີ່ຫຼຸດລົງ ແລະ ສະ

ຖຽນລະພາບຂອງອັດຕາແລກປ່ຽນ ໄດ້
ຊ່ວຍເສີມສ້າງຄວາມເຊື່ອໝັ້ນ. ແນວໃດ
ກໍ ຕ າ ມ ,  ກ າ ນ ຂ ະ ຫ ຍ າ ຍ ຕົ ວ ທ າ ງ
ເສດຖະກິດ ຄາດວ່າຈະຊ້າລົງໃນປີ 2026
ເນື່ອງຈາກລາຄານ້ຳມັນເຊື້ອໄຟໃນຕະຫຼາດ
ໂລກ ແລະ ຕົ້ນທຶນການນຳເຂົ້າທີ່ສູງຂຶ້ນ,
ຄວາມຕ້ອງການຈາກຕ່າງປະເທດທີ່ອ່ອນ
ຕົວລົງ, ຂອບເຂດການດຳເນີນນະໂຍບາຍ
ກ າ ນ ເ ງິ ນ  ແ ລ ະ  ເ ງິ ນ ຕ າ ທີ່ ຈຳ ກັ ດ .
ນອກຈາກນີ້, ຄວາມສ່ຽງທີ່ກ່ ຽວພັນກັບ
ສະພາບດິນຟ້າອາກາດ ອາດສົ່ງຜົນກະທົບ
ເພີ່ມ ເຕີມຕໍ່ກ ານຜະລິດໄຟຟ້າພະລັງນ້ຳ
ແລະ ການຜະລິດກະສິກຳໃນປີ 2027.

ທ່ານ ນາງ ແຊນນີ ແຄມເບວ (
Shanny  Campbell)  ຜູ້ ຕ າ ງ ໜ້ າ
ຫ້ອງການທະນາຄານພັດທະນາອາຊີ ປະຈຳ
ສປປ ລາວ ໄດ້ກ່າວວ່າ: ສປປ ລາວ ມີ

ຄວາມຄືບໜ້າທີ່ສຳຄັນໃນການຟື້ນຟູສະ
ຖຽນລະພາບດ້ານເສດຖະກິດມະຫາພາກ
ໂດຍອັດຕາເງິນເຟີ້ທີ່ຜ່ອນຄາຍລົງ ແລະ
ອັດຕາແລກປ່ຽນທີ່ມີສະຖຽນລະພາບຫຼາຍ
ຂຶ້ ນ  ໄ ດ້ ຊ່ ວ ຍ ຊຸ ກ ຍູ້ ກິ  ດ ຈ ະ ກຳ ທ າ ງ
ເ ສ ດ ຖ ະ ກິ ດ ,  ພ້ ອ ມ ນີ້ ກ າ ນ ຮັ ກ ສ າ
ນະໂຍບາຍເສດຖະກິດມະຫາພາກທີ່ຮັດ
ກຸມ ຄຽງຄູ່ກັ ບການປັບປຸງການອຳນວຍ
ຄວາມສະດວກດ້ານການຄ້າ, ກ ານຫັນ
ການສົ່ງອອກໃຫ້ມີຄວາມຫຼາກຫຼາຍ ແລະ
ການເຊື່ອມສານຄວາມທົນທານຕໍ່ສະພາບ
ດິນຟ້ າອ າກ າດ ເ ຂົ້ າ ໃ ນກ ານວາງແ ຜນ
ພັດທະນາ ຈະເປັນປັດໄຈສຳຄັນໃນການ
ຮັ ກ ສ າກ ານຟື້ ນ ຕົ ວທີ່ ທົ່ ວ ເ ຖິ ງ  ແ ລະ
ທົນທານ.

ຂະແໜງບໍລິກ ານ ຍັງສືບຕໍ່ຊຸກຍູ້
ການຂະຫຍາຍຕົວທາງເສດຖະກິດ ໂດຍ
ຈຳນວນນັກທ່ອງທ່ຽວສາກົນບັນລຸ 2,6

ລ້ານຄົນ ໃນເຄິ່ງປີທຳອິດຂອງປີ 2026,
ເພີ່ມຂຶ້ນ  9,9% ເມື່ອທຽບໃສ່ໄລຍະ
ດ ຽ ວ ກັ ນ ຂ ອ ງປີ ຜ່ າ ນ ມ າ .  ຂ ະ ແ ໜ ງ
ອຸດສາຫະກຳ ຄາດວ່າຈະຍັງເປັນແຮງຂັບ
ເຄື່ອນສຳຄັນຂອງການຂະຫຍາຍຕົວ ໂດຍ
ໄດ້ຮັ ບແ ຮ ງໜູນຈ າກ ກ ານລົ ງທຶນ ໃນ
ພະລັງງານທົດແທນ, ຂະແໜງກໍ່ສ້ າງ,
ຂະແໜງບໍ່ແຮ່ ແລະ ການສົ່ງອອກໄຟຟ້າ,
ໃນຂະນະທີ່ຂະແໜງກະສິກຳ ຄາດວ່າຈະ
ປະກອບສ່ວນໃນລະດັບຈຳກັດ. ຢ່າງໃດ
ກໍຕາມ , ຂະແໜ ງອຸດສາຫະກຳ  ແລະ
ຂະແໜງກະສິກຳ ຕ່ າງກໍມີຄວາມສ່ຽ ງ
ເ ພີ່ມຂຶ້ນ  ຈາກ ຜົນກ ະທົບດ້ ານດິນຟ້ າ
ອ າກ າດ ,  ລວມ ທັ ງໄພນ້ຳຖ້ ວມ ,  ໄພ
ແຫ້ງແລ້ງ ແລະ ຝົນຕົກບໍ່ສະໝ່ຳສະເໝີ.
ສ່ວນອັດຕາເງິນເຟີ້ສະເລ່ຍຄາດວ່າຈະຢູ່ໃນ
ລະດັບ 8,0% ໃນປີ 2026 ກ່ອນຈະ
ຫຼຸດລົງມາເປັນ 6,5% ໃນປີ 2027.

ໃນບົດລາຍງານລະບຸວ່າ: ຄວາມ
ສ່ຽງຕໍ່ເສດຖະກິດປະກອບມີ ລາຄາໃນ
ຕະຫຼາດໂລກທີ່ສູງຂຶ້ນ, ລາຍຮັບຈາກການ
ທ່ອ ງທ່ ຽ ວທີ່ ອ່ອນຕົວລົ ງ ແ ລະ  ແ ຮງ
ກົດດັນຈາກການຊຳລະໜີ້ສິນທີ່ຍັງສືບຕໍ່
ຊຶ່ງອາດສ້າງແຮງກົດດັນຕໍ່ການຂະຫຍາຍ
ຕົວ; ແຮງກ ະທົບຈາກ ສະພາບດິນຟ້ າ
ອ າກ າດ ,  ລວມ ທັ ງໄພນ້ຳຖ້ ວມ ,  ໄພ
ແຫ້ງແລ້ງ ແລະ ຝົນຕົກບໍ່ສະໝ່ຳສະເໝີ
ອາດສົ່ ງຜົນກະທົບຕໍ່ກ ານຜະລິດໄຟຟ້າ
ພະລັງນ້ຳ , ກ ານຜະລິດກະສິກຳ, ກ ານ
ສົ່ງອອກ ແລະ ລາຍຮັບເປັນເງິນຕາຕ່າງ
ປະເທດ.

ຂໍ້ມູນ: ເອດີບີ

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 18 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 8 / 20

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ

ສປປ ລາວ ກຽມຄວາມພ້ອມເຂົ້າຮ່ວມງານພືດສວນໂລກອຸດອນທານີ
ລາຊະອານາຈັກໄທ

ຄະນະຕິດຕາມປະກອບມີ: ຫົວໜ້າ
ຫ້ອງການກະຊວງ, ຫົວໜ້າກົມແຜນການ
ແລະ ກ ານຮ່ວມມື ພ້ອມຄະນະ, ມີຜູ້
ຕາງໜ້າຈາກກະຊວງການເງິນ, ກະຊວງວັດ
ທະນະທໍາ ແລະ ການທ່ອງທ່ຽວ, ພ້ອມ
ດ້ວຍພາກສ່ວນທີ່ກ່ ຽວຂ້ອງເຂົ້າຮ່ວມ ຊຶ່ງ
ໃນງານດັ່ງກ່າວ ຈະຈັດຂຶ້ນໃນຕົ້ນເດືອນ
ພະຈິກ  2026  ທີ່ ແ ຂວງອຸດອນທານີ
ລາຊະອານາຈັກໄທ. ສໍາລັບຮູບແບບການ
ຈັ ດ ງ າ ນ  ( Theme  Concept)  ທີ່
ປະເທດເຈົ້າພາບກໍານົດໃຫ້ບັນດາປະເທດ
ແມ່ນ “ຄວາມຫລາກຫລາຍຂອງຊີວິດ:
ການເຊື່ອມຕໍ່ຜູ້ຄົນ, ສາຍນໍ້າ ແລະ ພືດ
ເພື່ອການດໍາລົງຊີວິດແບບຍືນຍົງ”. ສປປ
ລາວ ແມ່ນໜຶ່ງໃນປະເທດທີ່ຖືກເຊື້ອເຊີນ
ເຂົ້າຮ່ວມຈັດວາງສະແດງໃນສ່ວນສວນນາ
ນາຊາດກາງແຈ້ງໃນເນື້ອທີ່ 743 ຕາແມັດ
ແລະ ສວນໃນຮົ່ມ ເນື້ອທີ່ 48 ຕາແມັດ
ໂດຍຄະນະຮັບຜິດຊອບຊີ້ນໍາລະດັບຊາດ
ໄດ້ເປັນເອກະພາບນໍາສະເໜີຮູບແບບການ

ຈັດສວນພຶກສາສາດປະສົມປະສານກັບ
ການຈໍາລອງທໍາມະຊາດ, ເອກະລັກທາງ
ວັດທະນະທໍາ, ຮີດຄອງປະເພນີຂອງລາວ
ແລະ ສັນຍະລັກມິງເມືອງຂອງລາວ ໄດ້
ແກ່: ຈໍາລອງແບບພະທາດຫລວງ ທີ່ເປັນ
ທີ່ເອກອ້າງເຖິງສາສະໜາຕິດພັນກັບຄວາມ
ເຊື່ອຖືຂອງຄົນລາວ ທີ່ນັບຖືສາສະໜາພຸດ
ແລະ ທັງເປັນສັນຍະລັກຂອງປະເທດລາວ;
ມີການຈໍາລອງແບບຂອງມໍລະດົກໂລກທົ່ງ
ໄຫຫີນ ຊຽງຂວາງ, ມໍລະດົກໂລກຮ່ວມ
ຊາຍແດນອຸທິຍານແຫ່ງຊາດຟອງຍາ- ແກ
ບາງ ແລະ ອຸທິຍານແຫ່ງຊາດຫີນໜາມໜໍ່.
ນອກຈາກນັ້ນ, ຍັງສ້າງແບບຈໍາລອງແຄນ
ລາວ; ຫໍກວນຊົນເຜົ່າກະຕູ ບ້ານກັນດອນ
ເມືອງທ່າແຕງ ແຂວງເຊກອງ ເພື່ອຈັດວາງ
ສະແ ດງບັນດ າຮູບພາບຕ່ າ ງໆ  ເ ຊັ່ ນ :
ຮູບພາບມໍລະດົກໂລກ ວັດພູຈໍາປາສັກ ,
ເມືອງຫລວງພະບາງ ມໍລະດົກໂລກ ແລະ
ຮູບພາບເອກະລັກ  ແລະ ວິຖີຊີິວິດຂອງ
ບັນດາຊົນເຜົ່າລາວ. ສິ່ງທີ່ໂດດເດັ່ນຂອງ

ສວນ ສປປ ລາວ ແ ມ່ນຈະມີຄວາມ
ປະສົມປະສານທາງດ້ານຄວາມ ຫລາກ
ຫລາຍຂອງຊີວະນານາພັນ ຕ້ົນຈໍາປາທ່ີເປັນ
ດອກ ໄມ້ປະຈໍ າຊ າດ ,  ຕົ້ ນ ໄມ້ທີ່ ເ ປັ ນ
ເອກະລັກຂອງລາວ ແລະ ປະດັບປະດາ
ດ້ວຍດອກ ໄມ້ນານາພັນຢ່ າງສວຍງາມ
ສະແດງເຖິງປະເທດລາວມີຄວາມອຸດົມ
ສົມບູນທາງດ້ານທຳມະຊາດ ແລະ ເປັນທີ່
ໜ້ າມ າທ່ ຽ ວຊົມຂອງແ ຂກ ຄົນ  ແ ລະ
ສາມາດດຶງດູດນັກທ່ອງທ່ຽວໃຫ້ຮູ້ຈັກກັບ
ປະເທດລາວ ຜ່ານເຄືອຂ່າຍຂອງສະມາຄົມ
ພື ດ ສ ວ ນ ໂ ລ ກ  AIPH  ທີ່ ທຸ ກ  ຄົ ນ
ທົ່ວໂລກ  140  ປະເທດໄດ້ຮັບຮູ້ຂໍ້ມູນ
ຂ່າວສານດັ່ງກ່າວ.

ມາຮອດປັດຈຸບັນ, ການກະກຽມ
ຄວາມພ້ອມຂອງຄະນະຮັບຜິດຊອບເຫັນ
ວ່າມີຄວາມຄືບໜ້າເປັນທີ່ໜ້າພໍໃຈຫລາຍ
ຈ າກ ກ ານປະ ເ ມີນບັນດ າໜ້ າວຽ ກ ທີ່
ປະຕິບັດໄດ້ສົມທຽບໃສ່ແຜນຕາມແບບທ່ີ
ໄດ້ເອກະພາບກັນປະເມີນໄດ້ຫລາຍກວ່າ

95% ແລະ ບັນດາໜ້າວຽກທີ່ຍັງເຫລືອ
ແມ່ນວຽກເກັບລາຍລະອຽດ, ຕົບແຕ່ງຮູບ
ພາບຕ່າງໆ ແລະ ນໍາເອົາຜະລິດຕະພັນວາງ
ສະແດງເຂົ້າໃສ່ສະຖານທີ່ຕົວຈິງ . ໂອກາດ
ນີ້, ທ່ານລັດຖະມົນຕີ ຍັງໄດ້ເນັ້ນຕື່ມໃຫ້
ຄະນະຮັບຜິດຊອບສືບຕໍ່ປະຕິບັດບັນດາ
ໜ້າວຽກທ່ີ ຍັງບໍ່ທັນສໍາເລັດໃຫ້ສໍາເລັດ
ຕາມແຜນທີ່ໄດ້ເອກະພາບກັນ ແລະ ເພີ່ມ
ແບບຈໍາລອງປະຕູໄຊ ເຂົ້າຕື່ມ ເພື່ອໃຫ້ຄົບ
ຖ້ວມລວມທັງໃຫ້ນໍາເອົາຂໍ້ມູນຄວາມອຸດົມ
ສົມບູນທາງດ້ານຊີວະນາໆພັນຂອງ ສປປ
ລາວ ມາເຜີຍແຜ່ໃນງານໃຫ້ໄດ້ຫລາຍທີ່ສຸດ
ແລະ ໃຫ້ມີຄວາມຫລາກຫລາຍທັງເປັນ
ແບບຮູບພາບ ແລະ ວິດີໂອ ເພື່ອເປັນການ
ໂຄສະນາໃຫ້ຜູ້ມາຮ່ວມງານຮັບຮູ້ກ່ ຽວກັບ
ສປປ ລາວ ໃຫ້ຫລາຍຂຶ້ນ.

ຂ່ າວ-ພາບ: ຂ່ າວສານກ ະສິກໍ າ
ແລະ ສິ່ງແວດລ້ອມ

ເສດຖະກິດ-ສັງຄົມ · 18:19 ໂມງ

ກຸ່ມບໍລິສັດລາວໂທລະຄົມ ຮ່ວມຂັບເຄື່ອນການຫັນປ່ຽນດີຈິຕອນຜ່ານງານສັບປະດາດີຈິຕອນ ປະຈຳປີ 2026
ຢູ່ສູນວາງສະແດງສິນຄ້າລາວ-ໄອ

ເຕັກ ພາຍໃຕ້ຄຳຂວັນ: “ຍູ້ແຮງການຫັນ
ເປັນລັດຖະບານດີຈິຕອນ, ສ້າງແຮງງານດີຈິ
ຕອນ, ຂັບເຄື່ອນນະວັດຕະກຳກ້າວສູ່ຍຸກ
ປັນຍາປະດິດ” ໂດຍການເປັນປະທານຂອງ
ທ່ານ ພົ.ອ ຄຳລຽງ ອຸທະໄກສອນ ຮອງ

ນາຍົກລັດຖະມົນຕີ, ລັດຖະມົນຕີກະຊວງ
ປ້ອງກັນປະເທດ, ມີ ທ່ານ ສັນຕິສຸກ ສິມ
ມາລາວົງ ລັດຖະມົນຕີກະຊວງເຕັກໂນໂລ
ຊີ  ແລະ ກ ານສື່ສານ, ຮອງປະທານຜູ້
ປະຈຳການຄະນະກຳມະການລະດັບຊາດ
ເພື່ອກ ານຫັນເປັນດີຈິຕອນຂອງ ສປປ

ລ າວ ,  ທ່ າ ນ  ສຸ ພົ ນ  ຈັ ນ ທ ະ ວີ ໄ ຊ  ຜູ້
ອຳນວຍກ ານໃຫຍ່ບໍລິສັດລາວໂທລະ
ຄົມມະນາຄົມມະຫາຊົນ ພ້ອມດ້ວຍຄະນະ
ອຳນວຍການ, ຜູ້ບໍລິຫານ, ບໍລິສັດພາຍໃນ
ແລະ ຕ່າງປະເທດ ເຂົ້າຮ່ວມ.

ງ າ ນ ສັ ບ ປ ະ ດ າ ດີ ຈິ ຕ ອ ນ ລ າ ວ
ປະຈຳປີ 2026 ເປັນເວທີສຳຄັນໃນການ
ສະແດງຄວາມກ້າວໜ້າດ້ານເຕັກໂນໂລຊີ
ແລະ ການສື່ສານ, ພ້ອມທັງເປີດໂອກາດ
ໃຫ້ພາກສ່ວນຕ່າງໆໄດ້ສຶກສາ ແລະ ສຳຜັດ
ກັບການນຳໃຊ້ເຕັກໂນໂລຊີດີຈິຕອນ ຊຶ່ງ

ກຸ່ມບໍລິສັດລາວໂທລະຄົມ ຮ່ວມຂັບເຄື່ອນການຫັນປ່ຽນດີຈິຕອນ... (ຕໍ່ຈາກໜ້າ 9)

ເນື້ອໃນຂອງງານສະທ້ອນເຖິງຄວາມສຳຄັນ
ຂອງການພັດທະນາລັດຖະບານດີຈິຕອນ,
ການສ້າງບຸກຄະລາກອນທີ່ມີທັກສະດີຈິ
ຕອນ ແລະ ກ ານສົ່ງເສີມນະວັດຕະກຳ
ເພື່ອຮອງຮັບກ ານກ້າວເຂົ້າສູ່ຍຸກປັນຍາ
ປະດິດ.

ພື້ນທີ່ວາງສະແດງຂອງກຸ່ມບໍລິສັດ
ລາວໂທລະຄົມ ໄດ້ຮັບຄວາມສົນໃຈຈາກ

ບັນດາທ່ານຜູ້ນຳພັກ-ລັດ, ແຂກຜູ້ມີກຽດ,
ຜູ້ປະກອບການ, ນັກຮຽນ, ນັກສຶກສາ
ແລະ ຜູ້ເຂົ້າຊົມງານ. ການຈັດສະແດງໄດ້
ເນັ້ນໃສ່ການແນະນຳຜະລິດຕະພັນ ແລະ
ກ ານບໍລິກ ານ , ຄວບຄູ່ ກັ  ບກ ານ ເ ປີດ
ໂອກາດໃຫ້ຜູ້ ເຂົ້າຊົມໄດ້ທົດລອງນຳໃຊ້
ເພື່ອສ້າງຄວາມເຂົ້າໃຈກ່ຽວກັບບົດບາດ

ຂອງເຕັກ ໂນໂລຊີໃນການດຳເນີນຊີວິດ
ແລະ ການດຳເນີນທຸລະກິດ.

ການເຂົ້າຮ່ວມງານຄັ້ງນີ້, ສະແດງ
ເຖິງບົດບາດ ແລະ ຄວາມພ້ອມຂອງກຸ່ມ
ບໍລິສັດລາວໂທລະຄົມ ໃນການເປັນສ່ວນ
ໜຶ່ງຂອງການຂັບເຄື່ອນການຫັນປ່ຽນດີຈິ
ຕອນຂອງປະເທດ, ຜ່ານການນຳສະເໜີ
ເຕັກໂນໂລຊີ ແລະ ການບໍລິການທີ່ຮອງ

ຮັບຄວາມຕ້ອງການຂອງພາກລັດ ແລະ
ເອກະຊົນ ພ້ອມທັງປະກອບສ່ວນສ້າງ
ພື້ນຖານໃຫ້ແກ່ການພັດທະນາເສດຖະກິດ
ແລະ ສັງຄົມດີຈິຕອນຂອງ ສປປ ລາວ
ຢ່າງໝັ້ນຄົງ ແລະ ຍືນຍົງ.

ທ່ອງທ່ຽວ

ທ່ອງທ່ຽວ · 18:20 ໂມງ

ຄໍາມ່ວນ ວາງແຜນຊຸກຍູ້ “ອຸທິຍານທໍລະນີຫີນບູນ” ສູ່ອຸທິຍານທໍລະນີໂລກຂອງ ອຸຍ
ແນັສໂກ

ຖ້າເອີ່ຍເຖິງ “ຄຳມ່ວນ” ຫລາຍຄົນ
ອາດນຶກ ເຖິງພູຫີນປູນສູງສະຫງ່າ, ຖ້ຳທີ່
ສວຍງາມ ແລະ ສາຍນ້ຳທີ່ໄຫລລັດເລາະ
ຜ່ານພູຜາ. ແຕ່ພາຍໃຕ້ຄວາມງາມເຫລົ່ານັ້ນ
ຍັງມີມໍລະດົກທາງທໍລະນີສາດ, ຮ່ອງຮອຍ
ປະຫວັດສາດ, ຄວາມຫລາກຫລາຍທາງຊີ
ວະນາໆພັນ ແລະ ວິຖີຊີວິດອັນຮຽບງ່າຍ
ຂອງຊຸມຊົນ ທີ່ຮ່ວມກັນຫລໍ່ຫລອມໃຫ້
“ອຸທິຍານທໍລະນີຫີນບູນ” ກາຍເປັນດິນ
ແດນແຫ່ງການຄົ້ນຫາທີ່ໜ້າຫລົງໄຫລ.

ການເດີນທາງສູ່ອຸທິຍານທໍລະນີຫີນ
ບູນ ເປັນດັ່ງການເປີດປະຕູສູ່ໂລກຂອງພູ
ຫີນປູນ. ທິວທັດພູຜາສູງສະຫງ່າສະຫລັບ
ຊັບຊ້ອນ, ປ່າໄມ້ຂຽວສົດ ແລະ ສາຍນ້ຳທີ່
ຄົດຄ້ຽວໄປຕາມຮ່ອມພູ ສ້າງພາບທິວທັດ

ທີ່ສວຍງາມ  ແ ລະ ແ ຕກ ຕ່ າງໄປຕາມ
ລະດູການ.

ເມື່ອບໍ່ດົນມານີ້, ພະແນກກະສິກຳ
ແລະ ສິ່ງແວດລ້ອມແຂວງຄຳມ່ວນ ໄດ້ຈັດ
ກອງປະຊຸມຄະນະວິທະຍາສາດ ເພື່ອຄົ້ນ
ຄວ້າ, ປະເມີນຄຸນຄ່າ ແລະ ວາງແຜນ
ຄຸ້ມຄອງ-ອະນຸລັກພື້ນທີ່ອຸທິຍານທໍລະນີ
ຫີນບູນ. ກອງປະຊຸມມີເປົ້າໝາຍສຳຄັນໃນ
ການປຶກສາຫາລື, ກະກຽມເອກະສານ
ແລະ ກຳນົດທິດທາງສຳລັບການສະເໜີເຂົ້າ
ສູ່ເຄືອຂ່າຍອຸທິຍານທໍລະນີໂລກຂອງ ອຸຍ
ແນັສໂກ  (  UNESCO).  ໃນໂອກ າດ
ດຽວກັນ, ຍັງໄດ້ລາຍງານຜົນການຄົ້ນຄວ້າ
ແຫລ່ງບູຮານວິທະຍາທີ່ສຳຄັນ ຄື “ຖ້ຳ
ຝາມື” ຊຶ່ງຕັ້ງຢູ່ບໍລິເວນທາງເຂົ້າອຸທິຍານ.
ຈາກການສຶກສາພົບຮູບແຕ້ມບູຮານ ແລະ

ຮ ອ ຍ ຝ າ ມື ຈຳ ນ ວ ນ ຫ ລ າ ຍ  ຊຶ່ ງ ເ ປັ ນ
ຫລັກຖານອັນສຳຄັນດ້ານມໍລະດົກບູຮານ
ວິທະຍາຂອງພື້ນທີ່.

ອຸທິຍານທໍລະນີຫີນບູນ ມີຈຸດເດັ່ນ
ດ້ານທໍລະນີສາດ ແລະ ພູມສັນຖານຫີນ
ປູ ນ ທີ່ ໂ ດ ດ ເ ດັ່ ນ  ພ້ ອ ມ ດ້ ວ ຍ ແ ຫ ລ່ ງ
ທ່ ອ ງ ທ່ ຽ ວ ທ າ ງ ທຳ ມ ະ ຊ າ ດ  ແ ລ ະ
ວັດທະນະທຳຫລາຍແຫ່ງ. ໃນນັ້ນ, ມີຖ້ຳ
ກອງລໍ ແລະ ຜາມ່ານ, ແມ່ນ້ຳຫີນບູນ, ວັງ
ນ້ຳຂຽວ ແລະ ບ້ານວັດທະນະທຳ ເຊັ່ນ:
ບ້ ານນ າຕ ານ  ທີ່ ເ ປີ ດ ໂອກ າດໃຫ້ນັ ກ
ທ່ອງທ່ຽວສຳຜັດວິຖີຊີວິດ, ພັກແຮມແບບ
ໂຮມສະເຕ ແລະ ຮຽນຮູ້ການດຳລົງຊີວິດ
ຂອງຊຸມຊົນ.

ຖ້ຳຝາມື (Tham Pha Mue):
ມີການຄົ້ນພົບແທ້ ທີມນັກວິທະຍາສາດທັງ

ພາຍໃນ ແລະ ຕ່າງປະເທດ ໄດ້ເຂົ້າມາ
ສຶກສາ ແລະ ຢັ້ງຢືນວ່າມີ ຮູບແຕ້ມບູຮານ
ແລະ ຮອຍຝາມືເຖິງ 285 ຮູບ ທາງການ
ແຂວງຄຳມ່ວນກໍເພິ່ງໄດ້ ເປີດໃຫ້ເປັນແຫຼ່ງ
ທ່ອງທ່ຽວທາງປະຫວັດສາດຢ່ າງເ ປັນ
ທາງການ ໃນວັນທີ 8 ມິຖຸນາ 2026 ທີ່
ຜ່ານມານີ້ເອງ.

ຖ້ຳກອງລໍ ແລະ ຜາມ່ານ (The
Rock  Viewpoint):ເ ປັນສະຖານທີ່
ທ່ອງທ່ຽວທີ່ມີຊື່ສຽງລະດັບສາກົນ ຖ້ຳກອງ
ລໍມີແມ່ນ້ຳໄຫລຜ່ານຍາວ 7,5 ກິໂລແມັດ
ທີ່ສາມາດນັ່ງເຮືອລອດໄດ້ແທ້, ສ່ວນຜາ
ໝ້ານກໍມີກິດຈະກຳ Zipline ຂ້າມຍອດ
ພູຫີນປູນທີ່ເປີດໃຫ້ບໍລິການມາໄດ້ຫລາຍປີ
ແລ້ວ.

ແ ມ່ ນ້ຳ ຫີ ນ ບູ ນ  ( Nam

ຄໍາມ່ວນ ວາງແຜນຊຸກຍູ້ “ອຸທິຍານທໍລະນີຫີນບູນ” ສູ່ອຸທິຍານ... (ຕໍ່ຈາກໜ້າ 10)

Hinboun River):ສາຍນ້ຳຫລັກທີ່ລໍ່
ລ້ ຽ ງພື້ ນທີ່ ນີ້  ນັ ກ ທ່ອ ງທ່ ຽ ວນິຍົມມ າ
ພາຍ ເ ຮືອຄ າຍັກ  ( Kayaking)  ຊົມ
ທຳມະຊາດ ຫລື ນັ່ງເຮືອລ່ອງຊົມວິວສອງ
ຝັ່ງນ້ຳ.

ວັງນ້ຳຂຽວ (Blue Lagoons):
ວັງນ້ຳທຳມະຊາດທີ່ມີສີຟ້າຂຽວມໍລະກົດ ທີ່
ເກີ ດຈາກສານລະລາຍຫີນບູນ.

ບ້ານວັດທະນະທຳ: ເຊັ່ນ ບ້ານນາ
ຕານ (Ban Natan) ທີ່ຢູ່ອີກຟາກໜຶ່ງ
ຂອງຖ້ຳກອງລໍ. ເປັນຈຸດທີ່ນັກທ່ອງທ່ຽວ
ສາມາດໄປສຳຜັດວິຖີຊີວິດ, ນອນໂຮມສະ
ເຕ (Homestay), ແລະ ເບິ່ງການເຮັດ
ກະສິກຳແບບດັ້ງເດີມຂອງປະຊາຊົນ.

ສຳລັບດ້ານຊີວະນາໆພັນ ພື້ນທີ່ຍັງມີ
ສັດປ່າ ແລະ ພັນພືດທີ່ມີຄຸນຄ່າ ລວມເຖິງ
ຄ່ າ ງໜ້ າຂ າວ  ( Laotian  Langur)
ແລະ ຂະຍຸ ຫລື ໜູຫີນລາວ (Laotian
Rock Rat) ຊຶ່ງເປັນສັດຫາຍາກ ແລະ ມີ
ຄຸນຄ່າດ້ານການສຶກສາວິທະຍາສາດ, ເປັນ
ສັດລ້ຽງລູກດ້ວຍນົມທີ່ເຄີຍຄິດວ່າສູນພັນ
ໄປແລ້ວ 11 ລ້ານປີ ແຕ່ຖືກຄົ້ນພົບຄັ້ງ
ທຳອິດໃນໂລກຢູ່ເຂດຫີນປູນແຫ່ງນີ້.

ການຊຸກຍູ້ອຸທິຍານທໍລະນີຫີນບູນສູ່
ອຸທິຍານທໍລະນີໂລກ  UNESCO ຈຶ່ ງບໍ່
ແມ່ນພຽງການຍົກລະດັບແຫລ່ງທ່ອງທ່ຽວ
ແ ຕ່ ຍັ ງ ເ ປັ ນ ແ ນວທາ ງສຳຄັ ນ ໃ ນກ ານ
ອະນຸ ລັ ກ ມໍ ລ ະດົ ກ ທ າ ງທໍ ລ ະນີ ສ າດ ,

ທຳມະຊາດ ແລະ ວັດທະນະທຳ ພ້ອມທັງ
ສ້າງໂອກາດດ້ານອາຊີບ ແລະ ລາຍໄດ້ໃຫ້
ປະຊາຊົນ ໂດຍອາໄສການມີສ່ວນຮ່ວມ
ຂອງຊຸມຊົນເປັນພື້ນຖານ.

ດັ່ງນັ້ນ ການຄຸ້ມຄອງພື້ນທີ່, ການ
ອະນຸລັກແຫຼ່ງທຳມະຊາດ, ການສຶກສາຄົ້ນ
ຄວ້າ ແລະ ການພັດທະນາການທ່ອງທ່ຽວ
ຢ່າງຍືນຍົງ ຈຶ່ງເປັນກົນໄກສຳຄັນ ເພື່ອສ້າງ
ອຸທິຍານທໍລະນີຫີນບູນໃຫ້ມີຄວາມພ້ອມ
ແລະ ບັນລຸມາດຕະຖານສຳລັບການສະເໜີ
ເຂົ້ າສູ່ອຸທິຍານທໍລະນີໂລກ  UNESCO
ໃນອະນາຄົດ.

ເມື່ອບໍ່ດົນມານີ້, ພະແນກກະສິກຳ
ແລະ ສິ່ງແວດລ້ອມແຂວງຄໍາມ່ວນ ໄດ້ຈັດ

ກອງປະຊຸມຄະນະວິທະຍາສາດ ເພື່ອຄົ້ນ
ຄວ້ າ ,  ປະ ເ ມີ ນຜົ ນ  ແ ລະ  ວ າ ງແ ຜນ
ຄຸ້ມຄອງ-ອະນຸລັກ ພື້ນທີ່ ອຸທິຍານທໍລະນີ
ຫີນບູນ (Hinboun Geopark).

ຈຸດປະສົງຫຼັກຂອງກອງປະຊຸມຄັ້ງນີ້
ແມ່ນກ ານປຶກສາຫາລື ແລະ ຈັດກຽມ
ເອກະສານ ພ້ອມທັງກຳນົດທິດທາງ ເພື່ອ
ສະເໜີເຂົ້າເປັນອຸທິຍານທໍລະນີໂລກ ແຫ່ງ
ອົ ງ ກ າ ນ  UNESCO  ( UNESCO
Global  Geoparks).  ພ້ອມນັ້ນ  ຍັ ງ
ໄດ້ມີການລາຍງານຜົນການຄົ້ນຄວ້າແຫຼ່ງ
ບູຮານວິທະຍາທີ່ສຳຄັນຢ່າງ "ຖ້ຳຝາມື" ທີ່
ຢູ່ບໍລິເວນທາງເຂົ້າອຸທິຍານ.

(ແຫລ່ງຂໍ້ມູນຈາກແຂວງຄຳມ່ວນ)

ຂ່າວຕ່າງປະເທດ
ຂ່າວຕ່າງປະເທດ · 12:06 ໂມງ · ອ່ານ 9 ຄັ້ງ

ການປະທ້ວງຮອບໃໝ່ໃນຝຣັ່ງ ມີຜູ້ຖືກຈັບແລ້ວ 135 ຄົນ
ປະຊາຊົນຫຼາຍໝື່ນຄົນໃນປະເທດຝຣັ່ງ ໄດ້ກັບມາ

ຊຸມນຸມປະທ້ວງຕາມຖະໜົນຫົນທາງໃນຫຼາຍເມືອງທົ່ວ
ປະເທດ ເພື່ອຮຽກຮ້ອງໃຫ້ລັດຖະບານເລັ່ງແກ້ໄຂບັນຫາ
ດ້ານການສຶກສາ ແລະ ຄ່າຄອງຊີບທີ່ສູງຂຶ້ນ.

ເຖິງແມ່ນວ່າການປະທ້ວງສ່ວນໃຫຍ່ຈະເປັນໄປຢ່າງ
ສະຫງົບ ແຕ່ກໍມີລາຍງານວ່າ ເກີດເຫດຮຸນແຮງໃນບາງພື້ນທີ່
ໂດຍກຸ່ມຜູ້ປະທ້ວງໄດ້ປະທະກັບຕຳຫຼວດ ຈົນເຈົ້າໜ້າທີ່ຕ້ອງ
ໃຊ້ແກັສນ້ຳຕາ ແລະ ລົດສີດນ້ຳແຮງດັນສູງເພື່ອສະຫຼາຍການ
ຊຸມນຸມ. ຂະນະດຽວກັນ ມີລາຍງານວ່າ ຜູ້ປະທ້ວງຢ່າງ
ໜ້ອຍ 135 ຄົນ ຖືກຈັບກຸມແລ້ວ.

ສຳລັບການປະທ້ວງຮອບນີ້ໃນກຸງປາຣີ ເຫດການໂດຍ
ລວມເປັນໄປຢ່າງສະຫງົບ ບໍ່ມີການທຳລາຍຊັບສິນ ຫຼື ບຸກ
ເຂົ້າປຸ້ນຮ້ານຄ້າ. ຄາດວ່າ ສາເຫດໜຶ່ງອາດເປັນເພາະມີການ

ກະກຽມກຳລັງເຈົ້ າໜ້າທີ່ຮັກສາຄວາມ
ສະຫງົບໄວ້ຢ່າງຄອບຄຸມໃນທຸກພື້ນທີ່ .
ໂ ດ ຍ ລັ ດ ຖ ະ ບ າ ນ ຝ ຣັ່ ງ ໄ ດ້ ກ ະ ກ ຽ ມ
ເຈົ້າໜ້າທີ່ຫຼາຍກວ່າ 70,000 ຄົນ ເພື່ອ
ຮັບມືກັບການປະທ້ວງໃນອາທິດນີ້.

ຜູ້ປະທ້ວງຄົນໜຶ່ງໃນກຸງປາຣີ ໃຫ້
ສຳພ າດກັບນັກ ຂ່ າວ  BBC  ວ່ າ  ກ ານ
ປະທ້ວງຈະດຳເນີນຕໍ່ໄປ ຈົນກວ່າ ທ່ານ ເອ
ມ ານູ ແ ອ ນ  ມ າກ ຣົ ງ  ( Emmanuel
Macron) ປະທານາທິບໍດີຝຣັ່ງ ຈະຮັບ

ຟັງສຽງຂອງປະຊາຊົນ ທັງບັນຫາຄ່າຄອງ
ຊີບ ພາສີ ແລະ ບັນຫາໃນໂຮງຮຽນ.

ຂະນະທີ່ຜູ້ປະທ້ວງອີກຄົນໜຶ່ງຊຶ່ງ
ເປັນໄວລຸ້ນ ກ່າວວ່າ ຄົນລຸ້ນໃໝ່ໃນຝຣັ່ງ
ຮູ້ສຶກວ່າຕົນເອງຂາດອະນາຄົດ ແລະ ຖືກ
ລັດຖະບານປະຖິ້ມ. ນອກຈາກນີ້ ຍັງມີ

ບັນຫາການໃຊ້ຄວາມຮຸນແຮງຂອງຕຳຫຼວດ
ທີ່ເຮັດໃຫ້ຫຼາຍຄົນຕ້ອງໃຊ້ຊີວິດຢ່າງຫວາດ
ລະແວງ ແລະ ຫວາດກົວ ກ່ອນທີ່ຄວາມ
ອັດອັ້ນທີ່ສະສົມມາດົນນານຈະລະເບີດ
ອອກ  ກ າຍເປັນກ ານປະທ້ວງທີ່ກຳ ລັ ງ
ເກີດຂຶ້ນໃນຂະນະນີ້.

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ຂ່າວຕ່າງປະເທດ · 14:56 ໂມງ · ອ່ານ 1 ຄັ້ງ

ທ່ານ ຫລີ ສຽງ ເຂົ້າຢ້ຽມຂ່ຳນັບ ທ່ານ ວະລາດີເມຍ ປູຕິນ ປະທານາທິບໍດີ ລັດເຊຍ

ວິທະຍຸ ໂທລະພາບ ສູນກາງຈີນ,
ທ່ານ ຫລີ ສຽງນາຍົກລັດຖະມົນຕີຈີນ ໄດ້
ເຂົ້າຢ້ຽມຂ່ຳນັບ ທ່ານ ວະລາດີເມຍ ປູຕິນ
ປະທານາທິບໍດີ ລັດເຊຍ ຢູ່ນະຄອນ ເຊນປີ
ເຕີສະເບີກຂອງລັດ ເຊຍ ເມື່ອບໍ່ດົນມາ
ນີ້.ໃນໂອກາດນີ້ ທ່ານ ຫລີ ສຽງ ໄດ້ກ່າວ
ວ່າ: ນັບແຕ່ຕົ້ນປີນີ້ມາ, ສອງປະມຸກລັດ
ຈີນ  ແລະ ລັດ ເ ຊຍ ໄດ້ພົບປະກັນ 2
ເທື່ອ, ໂດຍໄດ້ວາງແຜນ ການເພີ່ມອີກ

ກ່ຽວກັບ ການລົງ ເລິກ ການພົວພັນ ແລະ
ກ າ ນ ຮ່ ວ ມ ມື  ລ ະ ຫ ວ່ າ ງ  ສ ປ  ຈີ ນ -
ລັດ ເ ຊຍ.ສປ ຈີນ ຍິນດີຮ່ວມກັນກັບ
ລັດເຊຍ ເພີ່ມທະວີ ການແລກປ່ຽນ ດ້ານ
ຍຸດທະສາດ, ສ້າງຄວາມໄວ້ເນື້ອເຊື່ອໃຈ
ກັນ ທາງການເມືອງ ຢ່າງ ໜັກ  ແໜ້ນ,
ເປີດກວ້າງການຮ່ວມມື ທີ່ຕ່າງຝ່າຍຕ່າງໄດ້
ຮັບຜົນປະໂຫຍດ ຢ່າງຮອບດ້ານ, ເພີ່ມ
ຄວາມສຸກ ໃຫ້ປະຊາຊົນ ສອງປະເທດຢ່າງ

ຕໍ່ເນື່ອງ.ຍິນດີຮ່ວມກັນກັບ ລັດເຊຍ ເພີ່ມ
ທະວີ ການແລກປ່ຽນ ປະ ສານງານ ໃນ
ບັນຫາສຳຄັນ , ປົກ ປ້ອງຜົນປະໂຫຍດ
ຮ່ວມ , ປົກ ປັກ ຮັກ ສາ ຄວາມເປັນທຳ
ແລະ ຍຸຕິທຳ. ຈາກນັ້ນ ທ່ານ ວະລາດີເມຍ
ປູຕິນ ໄດ້ກ່າວວ່າ:ສປ ຈີນແມ່ນຄູ່ຮ່ວມມື
ໃກ້ຊິດ ທີ່ສຸດ ແລະ ໜ້າ ເຊື່ອຖືທີ່ສຸດ
ຂອງລັດເຊຍ ໃນໄລຍະຜ່ານມາ, ປັດຈຸບັນ
ນີ້  ແ ລ ະ  ອ ະນ າຄົ ດ . ລັ ດ ເ ຊຍ  ຍິ ນ ດີ

ຮ່ວມກັນກັບ  ສປ ຈີນ  ລົ ງເ ລິກ ກ ານ
ຮ່ວມມືຕົວຈິ ງ ໃນຂົງເ ຂດພະລັງງານ,
ກະສິກຳ, ອະວະກາດ ແລະ ຂົງເຂດ ອື່ນ
ໆ, ຮ່ວມກັນຈັດ “ປີການສຶກສາ ລັດເຊຍ-
ຈີນ” ໃຫ້ດີ, ເປີດກວ້າງ ການແລກປ່ຽນ
ດ້ານວັດທະນະທຳ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 18:20 ໂມງ

ຄະນະຜູ້ແທນລາວ ເຂົ້າຮ່ວມກອງປະຊຸມລັດຖະມົນຕີແຮງງານອາຊຽນ ຄັ້ງທີ 29 ຢູ່ປະເທດໄທ
ໂດຍການເປັນເຈົ້າພາບ ຂອງກະຊວງແຮງງານ ແຫ່ງ

ປະເທດໄທ ພາຍໃຕ້ຫົວຂໍ້: “ການພັດທະນາທຶນມະນຸດອາ
ຊຽນ ເພື່ອນຳໄປສູ່ກ ານຮັບຮູ້ກ ານຢັ້ງຢືນສີມືແຮງງານໃນ
ລະດັບສາກົນ”, ຊຶ່ງມີຜູ້ແທນຈາກ 11 ປະເທດ ສະມາຊິກ
ອາຊຽນ, ຄູ່ຮ່ວມພັດທະນາ ແລະ ປະເທດຄູ່ ເ ຈລະຈາ
ເຂົ້າຮ່ວມ.

ໂອກາດນີ້, ທ່ານ ພົງໄຊສັກ ອິນຖາລາດ ໄດ້ຢືນຢັນ
ຈຸດປະສົງເປົ້າໝາຍ ຂອງ ສປປ ລາວ ໃນການສືບຕໍ່ຮ່ວມມື
ແບບທະວິພາຄີໃນອາຊຽນ, ຄູ່ຮ່ວມພັດທະນາ, ປະເທດຄູ່
ເຈລະຈາ ແລະ ສະໜັບສະໜູນບັນດາແຜນງານໃນຂອບ
ຂອງອາຊຽນ ໂດຍສະເພາະແຜນງານຂອງເຈົ້າໜ້າທີ່ອາວຸໂສ
ແຮງງານອາຊຽນ ແລະ ແຜນງານຂອງລັດຖະມົນຕີແຮງງານ
ອາຊຽນ ໄລຍະ 2026-2030 ເພື່ອຊຸກຍູ້ ແລະ ນຳມາຊຶ່ງ

ຜົນປະໂຫຍດຮ່ວມກັນໃນອາຊຽນ ເປັນ
ຕົ້ນ ການສົ່ງເສີມການເຄື່ອນຍ້າຍແຮງງານ
ທີ່ ປ ອ ດ ໄ ພ ,  ກ າ ນ ຈັ ດ ຕັ້ ງ ປ ະ ຕິ ບັ ດ
ມາດຕະຖານແຮງງານ ໂດຍເອົາໃຈໃສ່ການ
ກວດກາແຮງງານ, ວຽກງານສຸຂະພາບ

ແລະ ຄວາມປອດໄພແຮງງານ, ກ ານ
ປົກ ປ້ອ ງສັ ງຄົມ , ກ ານພັດທະນາສີມື
ແຮງງານທີ່ເປັນມິດຕໍ່ສິ່ງແວດລ້ອມ ຕາມ
ທິດທາງຂອງການເຮັດວຽກທີ່ມີຄຸນຄ່າ,

ເປັນທໍາ ແລະ ເສດຖະກິດ ທີ່ຂັບເຄື່ອນ
ດ້ວຍເຕັກໂນໂລຊີ ແລະ ດີຈິຕອນ.

ພ້ອມນີ້, ຄະນະຜູ້ແທນລາວ ຍັງໄດ້
ເອກະພາບ ແລະ ຮັບຮອງເອົາ 2 ເອກະ
ສານສໍາຄັນ ຄື: ຖະແຫລງການຮ່ວມຂອງ

ລັດຖະມົນຕີແຮງງານອາຊຽນ ຄັ້ງທີ 29
ແ ລ ະ  ຖ ະ ແ ຫ ລ ງ ກ າ ນ ຮ່ ວ ມ ຂ ອ ງ
ລັດຖະມົນຕີແຮງງານອາຊຽນບວກ 3 ຄັ້ງ
ທີ  14  ຊຶ່ ງ ເ ປັ ນກ ານບັນທຶກ ທິດທາງ
ຮ່ວມກັນ ລະຫວ່າງ ລັດຖະມົນຕີແຮງງານ

ຕໍ່ໜ້າ 13

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 12 / 20



13 ມະຫາສານ ລາຍວັນ ຂ່າວຕ່າງປະເທດ ວັນພຸດ 28 ຕຸລາ 2026 · ສະບັບທີ 009

ຄະນະຜູ້ແທນລາວ ເຂົ້າຮ່ວມກອງປະຊຸມລັດຖະມົນຕີແຮງງານອ... (ຕໍ່ຈາກໜ້າ 12)

ອາຊຽນ ແລະ ປະເທດຄູ່ເຈລະຈາປະກອບ
ດ້ວຍ ສປ ຈີນ, ຍີ່ປຸ່ນ ແລະ ສ ເກົາຫລີ.
ຜົນໄດ້ຮັບຂອງກອງປະຊຸມຄັ້ງນີ້ຈະນຳໄປ
ລາຍງານໃນກອງປະຊຸມສຸດຍອດອາຊຽນ

ຄັ້ງທີ 49 ຊຶ່ງຈະຈັດຂຶ້ນ ໃນເດືອນພະຈິກ
2026 ທີ່ປະເທດ ຟິລິບປິນ.

ກອງປະຊຸມລັດຖະມົນຕີແຮງງານ
ອາຊຽນ ຈັດຂຶ້ນທຸກໆ 2 ປີ, ຊຶ່ງໄລຍະ

2026-2028 ປະເທດໄທ ເປັນປະທານ
ແລະ ກອງປະຊຸມ ລັດຖະມົນຕີແຮງງານ
ອາຊຽນ ຄັ້ງທີ 30 ປະເທດຕີມໍແລັດສະເຕ
ຈະຮັບເປັນເຈົ້າພາບ ໃນປີ 2028.

ຂໍ້ມູນ-ພາບ: ຂ່າວສານແຮງງານ

ຂ່າວຕ່າງປະເທດ · 18:20 ໂມງ

4 ປະເທດເຫັນດີ ສືບຕໍ່ເຈລະຈາ ເພື່ອເພີ່ມທະວີ ການຮ່ວມມື ດ້ານສັນຕິພາບ-ຄວາມ
ໝັ້ນຄົງໃນພາກພື້ນອາຊີຕາເວັນຕົກ

ວິທະຍຸ ໂທລະພາບ ສູນກາງຈີນ,
ວັນ​ທີ 26 ຕຸ​ລາ​ນີ້, ອີ​ຣານ, ອ​າ​ຣັບ​ບີ​ຊາ​ອຸ​
ດິດ, ຕຸ​ຣາ​ເຄຍ ແລະປາ​ກິດ​ສະ​ຖານ​ໄດ້​ຈັດ​
ກອງ​ປະ​ຊຸມ​ຄວາມ​ໝັ້ນ​ຄົງ​ຢູ່​ນະ​ຄອນຫຼວງ​
ເຕ​ເຮ​ຣານ​ຂອງ​ອີ​ຣານພ້ອມ​ທັງ​ບັນ​ລຸ​ຄວາມ​
ຮັບ​ຮູ້​ທີ່​ເປັນ​ເອ​ກະ​ພາບ​ກັນ​ວ່າ:ຈະ​ສືບ​ຕໍ່​ດຳ​
ເນີນ​ການ​ເຈ​ລະ​ຈາເພື່ອ​ເພີ່ມ​ທະ​ວີ​ ການ​
ຮ່ວມ​​ມື ​ດ້ານ​ສັນ​ຕິ​ພາບ ແລະຄວາມ​ໝັ້ນ​

ຄົງ​ໃນ​ພາກ​ພື້ນ​ ອາ​ຊີ ​ຕາ​ເວັນ​ຕົກ.ຫລັງ​ຈ​
າກ​ ສິ້ນ​ສຸດ​ກອງ​ປະ​ຊຸມ 4 ປະ​ເທດ​ດັ່ງ​ກ່າວ​
ແລ້ວ, ທ່ານ​ໂມ​ເຊນເຣ​ຊາ​ອີເລ​ຂາ​ຄະ​ນະ​ກຳ​
ມະ​ການ​ຄວາມ​ໝັ້ນ​ຄົງ​ແຫ່ງ​ຊາດ​ສູງ​ສຸດ​ອີ​
ຣານກ່າວ​ວ່າ:​ແຕ່​ລະ​ຝ່າຍ​ມີ​ຄວາມ​ເຫັນ​ເປັນ​
ເອ​ກະ​ພາບ​ກັນ​ວ່າ:ຄວາມ​ໝັ້ນ​ຄົງ​ຢູ່​ອາ​ຊີ​ຕາ​
ເວັນ​ຕົກ ​ຕ້ອງ​ອາ​ໄສ​ກຳ​ລັງ​ຂອງ​ຕົນ ແລະ
ຫຼີກ ​ລ່ຽ ງ​ບໍ່ ​ໃຫ້​ປະ​ເທດ​ອື່ນ​ເຂົ້ າ​ມາ​ແຊກ​

ແຊງ.ອີງ​ຕາມ​ຖະ​ແຫລງ​ ການ​ທີ່​ເປີດ​ເຜີຍ​
ໂດຍ​ເວັບ​ໄຊ​ຫ້ອງ​ການ​ປະ​ທາ​ນາ​ທິ​ບໍ​ດີອີ​
ຣານ ​ແຈ້ງ​ໃຫ້​ຮູ້​ວ່າ:ໃນ​ເວ​ລາ​ພົບ​ປະ​ກັບ​ຜູ້​
ຕາງ​ໜ້າ​ທີ່​ເຂົ້າ​ຮ່ວມກອງ​ປະ​ຊຸມ​ດັ່ງ​ກ່າວ,
ທ່ານ​ ມາ​ຊຸດ ເປ​ເຊ​ສ​ກຽນ ປະ​ທາ​ນາ​ທິ​ບໍ​ດີ​
ອີ​ຣານ ກ່າວ​ວ່າ:ອີ​ຣານ​ສະ​ໜັບ​ສະ​ໜູນ​
ຄວາມ​ຮັບ​ຮູ້​ທີ່​ເປັນ​ເອ​ກະ​ພາບ​ກັນ​​ໃນທຸກ
ບັນ​ຫາ​ທີ່​ມີ​ຜົນ​ດີ​ຕໍ່​ການ​ຊຸກ​ຍູ້​ຄວາມ​ສາ​ມັກ​

ຄີ, ການ​ປະ​ສານ​ງານ, ຄວາມ​ໝັ້ນ​ຄົງ ແລະ
ການ​ພັດ​ທະ​ນາ​ຂອງ​ພາກ​ພື້ນ​ອາ​ຊີ​ຕາ​ເວັນ
ຕົກພ້ອມ​ທັງ​ ກ່າວ​ເນັ້ນ​ໜັກ​ຄວາມ​ຈຳ​ເປັນ 
ໃນ​ການ​ເພີ່ມ​ທະ​ວີ​ຄວາມ​ສາ​ມັກ ​ຄີແລະ
ການ​ປະ​ສານ​ງານ​ລະ​ຫວ່າງ​ປະ​ເທດ​ອິດ​​ສະ
ລາມ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຮັບ ມະຫາສານ ລາຍວັນ ທາງອີເມວ ຟຣີ

ຂ່າວຕ່າງປະເທດ · 18:00 ໂມງ

ສປ ຈີນ-ອິນໂດເນເຊຍ ຈະຈັດການຊ້ອມຮົບ ຮ່ວມກອງທັບບົກ ເພື່ອຕ້ານການກໍ່ການຮ້າຍ
ວິທະຍຸ ໂທລະພາບ ສູນກາງຈີນ, ກະຊວງປ້ອງກັນ

ປະເທດຈີນ ປະກາດໃນວັນທີ 26 ຕຸລານີ້ວ່າ:ລະຫວ່າງ
ທ້າຍເດືອນຕຸລາ ຫາຕົ້ນເດືອນພະຈິກປີນີ້ , ກອງທັບຈີນ
ແລະ ອິນໂດເນເຊຍຈະຈັດການ ຊ້ອມຮົບຮ່ວມ ກອງທັບ
ບົກ ເພື່ອຕ້ານການກໍ່ການຮ້າຍຢູ່ແຂວງກວາງຕຸ້ງຂອງ ສປ
ຈີນ. ການຊ້ອມຮົບຮ່ວມຄັ້ງນີ້ ຖືເອົາການເຄື່ອນໄຫວກອບ
ກູ້ ແລະຕ້ານການກໍ່ການຮ້າຍຮ່ວມ ກັນຢູ່ເຂດພູດອຍ ເປັນ
ຫົວຂໍ້, ຈະດໍາເນີນການຝຶກຊ້ອມ ດ້ານຕ່າງໆ ເປັນຕົ້ນແມ່ນ
ການປະຕິບັດ ການຢູ່ເທິງພູ, ການໃຊ້ຍານພາຫະນະພິເສດ,
ການຢ່ອນເຊືອກລົງຈາກ ເຮລິກົບແຕ ແລະ ອື່ນໆ.ນີ້ແມ່ນ
ເທື່ອທີ 3 ທີ່ ສປ ຈີນ ແລະ ອິນໂດເນເຊຍ ດໍາເນີນການ
ຊ້ອມຮົບ ຮ່ວມດັ່ງກ່າວເຊິ່ງມີຜົນດີຕໍ່ກ ານລົງເລິກ  ການ
ແລກປ່ຽນ ແລະການຮ່ວມມືຕິດແທດຕົວຈິງ ລະຫວ່າງ

ສອງກອງທັບ ຢ່າງຕໍ່ເນື່ອງ ແລະຍົກລະດັບ
ຄວາມ ສາມາດໃນ ການເຄື່ອນໄຫວ ຮ່ວມ

ຂອງສອງກອງທັບ./. (ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 17:32 ໂມງ

ຣັດເຊຍ-ຈີນ ເລັ່ງເຈລະຈາ ໂຄງການທໍ່ສົ່ງ ແກັສສາຍໃໝ່

ສຳນັກຂ່າວ ອິນໂຟເຄວສ, ເມື່ອບໍ່
ດົນມານີ້, ທ່ານ ອາເລັກຊານເດີ ໂນວັກ (
Alexander  Novak)  ຮ ອ ງນ າຍົ ກ
ລັ ດ ຖ ະ ມົ ນ ຕີ  ຣັ ດ ເ ຊ ຍ  ເ ປີ ດ ເ ຜີ ຍ
ວ່າ:ຣັດເຊຍ ແລະ ຈີນ ອາດຈະ ສາມາດ
ບັນລຸຂໍ້ຕົກລົງ ໂຄງການທໍ່ສົ່ງແກັສ ສາຍ
ໃໝ່ໄດ້ ໃນທ້າຍປີນີ້ ເຊິ່ງຖືເປັນ ຄວາມຄືບ
ໜ້າ ຄັ້ງສຳຄັນ ໃນການ ຂະຫຍາຍ ການ

ສົ່ງອອກ  ພະລັງງານຂອງ ຣັດເຊຍໄປສູ່
ຂົງເຂດອາຊີ.

ທ່ າ ນ  ອ າ ລັ ກ ຊ າ ນ ເ ດີ  ໂ ນ ວັ ກ
ເປີດເຜີຍ ຕໍ່ຜູ້ສື່ຂ່າວ ຢູ່ນອກຮອບ ການ
ປຶກສາຫາລື ລະຫວ່າງ ມິຄາອິລ ມິຊູສຕິນ
( Mikhail  Mishustin)  ນ າ ຍົ ກ
ລັດຖະມົນຕີ ຣັດເຊຍ ກັບ ຫລີ ຊຽງ (Li
Qiang)  ນາຍົກ  ລັດຖະມົນຕີ ຈີນ ຢູ່

ນະຄອນ ເ ຊນປີ ເ ຕີສ ເ ບີກ  ໂດຍລະບຸ
ວ່າ:ໂຄງການ ທໍ່ສົ່ງແກັສ ພາເວີ ອອບ ໄບ
ຄານ (Power of Baikal)-ເຊິ່ງຮູ້ຈັກ
ກັນໃນຊື່  ພາເ ວີ  ອອບ ຊີ ເ ບຣຍ 2  (
Power of Siberia 2) ເປັນໜຶ່ງ ໃນ
ປະເດັນ ທີ່ມີກ ານປຶກສາ ຫາລືກັນ ໃນ
ກອງປະຊຸມ ຕາມກຳນົດການ ລະຫວ່າງ ຜູ້
ນຳລັດຖະບານ ຂອງ ທັງສອງປະເທດ.

ປັດຈຸບັນ, ຣັດເຊຍ ສົ່ງອອກແກັສ ໄປຍັງ
ຈີນ ຜ່ານທາງ ທໍ່ສົ່ງແກສັ ພາເວີ ອອບ ຊີ
ເ ບຣີ  ( Power  of  Siberia)  ເ ຊິ່ ງມີ
ຄວາມຍາວຍາວ ກວ່າ 3.000 ກິໂລແມັດ
ແ ລ ະ  ເ ລີ່ ມ ເ ປີ ດ ດຳ ເ ນີ ນ ກ ານ  ໃ ນ ປີ
2019./

ອົດສະຕຣາລີ ລະບຸວ່າ ເອໄອເຮັດໃຫ້ຄົນຮຸ່ນໃໝ່ ຕົກເປັນເຫຍື່ອຫລາຍຂຶ້ນ
ສຳນັກຂ່າວ ຊິນຮວາ ຂອງ ສປຈີນ, ເມື່ອບໍ່ດົນມານີ້,

ທ່ານ ແຊນດຣາ ບູດ (Sandra Booth)  ຮັກສາການ
ຮອງຜູ້ບັນຊາການ ສຳນັກ ງານ ສືບສວນ ຄວາມໝັ້ນຄົງ
ແຫ່ງຊາດ ປະຈຳ ສຳນັກງານ ຕຳຫລວດ ອົດສະຕຣາລີ (
AFP)  ໄດ້ກ່າວຕໍ່ ຄະນະ ກຳມາທິກ ານ ສືບສວນ ຂອງ
ລັດຖະສະພາ ກ່ຽວກັບ ປັນຍາປະດິດ (AI) ວ່າ:ເຕັກໂນ
ໂລຊີ AI ກຳລັງສົ່ງຜົນ ໃຫ້ຂະບວນການ ຊັກຈູງ ຜູ້ຄົນໃຫ້ມີ
ແນວຄິດຮຸນແຮງ ຫລື ຖືກບົງການ ຜ່ານຊ່ອງທາງ ອອນລາຍ
ເກີດຂຶ້ນໄດ້ ຢ່າງວ່ອງໄວ ກວ່າເກົ່າ ແລະ ການທີ່ເຍົາວະຊົນ
ໄດ້ຖືກປູກຝັງ ແນວຄິດຮຸນແຮງ ລວມທັງ ຖືກຊັກຈູງ ທາງ
ອອນລາຍນັ້ນ ຖືເປັນ ໜຶ່ງໃນສິ່ງທ້າທາຍ ຄັ້ງໃຫຍ່ທີ່ສຸດ
ເທົ່າທີ່ ໜ່ວຍງານ ເຄີຍປະສົບມາ.

ຜ່ານມາ ການປູກຝັງ ແນວຄິດຮຸນແຮງ ຫລື ການ

ບົງການ ບຸກຄົນ ທາງອອນລາຍ ເຄີຍໃຊ້
ເວລາ ດົນຫລາຍເດືອນ- ຫລາຍປີ ແຕ່ໃນ
ປັ ດ ຈຸ ບັ ນ  ບ າ ງກໍ ລ ະ ນີ  ກັ ບ ເ ກີ ດ ຂຶ້ ນ
ພາຍໃນເວລາ ພຽງບໍ່ພໍເທົ່າໃດວັນ ເທົ່າ
ນັ້ນ.ສິ່ງດັ່ງກ່າວ ມີປັດໄຈມາຈາກ ປັນຍາ
ປະດິດ, ຄວາມຄັບແຄ້ນໃຈ ທີ່ ສະສົມ

ເພີ່ມຂຶ້ນ ໃນສັງຄົມ, ການທີ່ຄົນຮຸ່ນໃໝ່
ພວມຊອກຫາເປົ້າໝາຍ ແລະ ບ່ອນເພີ່ງພາ
ຈິດໃຈ ຕະຫລອດຈົນ ເຖິງຄວາມສັບສົນ
ຢ່າງຊັດເຈນ ຂອງເຄືອຂ່າຍ ອອນລາຍ
ເຫລົ່ານີ້.

ເຖິງແມ່ນວ່າ ເຕັກໂນໂລຊີ ແລະ
ປັນຍາປະດິດ ຈະມອບໂອກາດ ຫລາກ
ຫລາຍ ໃຫ້ແກ່ສັງຄົມ ລວມທັງໜ່ວຍງານ
ບັງຄັບໃຊ້ ກົດໝາຍກໍຕາມ, ແຕ່ສຳນັກງານ
ຕຳຫລວດ ອົດສະຕຣາລີ ຍັງຄົງມີຄວາມ
ກັງວົນ ວ່າ:ເອໄອພວມເຮັດໃຫ້ການຊັກຈູງ

ຫລື ບົງການຜູ້ຄົນ ທາງອອນລາຍ ສາມາດ
ເ ຮັດ ໄດ້ ງ່ າຍ  ແ ລະ  ວ່ອ ງໄວຂຶ້ ນ  ເ ຖິ ງ
ແມ່ນວ່າ ຜູ້ກໍ່ ເຫດຈະມີທັກສະບໍ່ຫລາຍ
ກໍຕາມ ເຊິ່ງອາດຈະນຳໄປສູ່ ຜົນກະທົບ
ຢ່າງຮ້າຍແຮງ./

ຂ່າວຕ່າງປະເທດ · 15:45 ໂມງ

ທະນາຄານກາງ ຟິລິປິນ ປັບຂຶ້ນດອກເບ້ຍແຮງ 0,5%

ສຳນັກຂ່າວ ອິນໂຟເຄວສ : ເມື່ອບໍ່
ດົນມານີ້, ທະນາຄານກາງ ຟິລິປິນ (BSP)
ປະກາດ ປັບຂຶ້ນ ອັດຕາດອກເບ້ຍ ຊື້ຄືນ
ພັນທະບັດ (Reverse Repurchase
Rate)  ເ ຊິ່ ງ ເ ປັ ນ  ອັ ດຕ າ  ດອກ ເ ບ້ ຍ
ນະໂຍບາຍ ອີກ  0,5% ໄປສູ່  ລະດັບ
5,50% ໃນກອງປະຊຸມ ເມື່ອວັນທີ 22
ຕຸລາ, ເຊິ່ງເປັນ ການປັບຂຶ້ນຄັ້ງທີ 4 ຕິດຕໍ່

ກັ ນ ແລະ ຫລາຍກວ່າ ທີ່  ນັກວິເຄາະ
ຄາດກ ານໄວ້ວ່ າ  ຈະປັບຂຶ້ ນ  ພຽ ງແ ຕ່
0,25% ເພື່ອສະກັດກັ້ນ ບັນຫາ ເງິນເຟີ້
ທີ່ ກັ ບມາເພີ່ມສູງຂຶ້ນ ພ້ອມທັງ ເປັນການ
ຊຸກຍູ້ ສະກຸນເ ງິນ ເປໂຊ ທີ່ອ່ອນຄ່າລົງ
ລະດັບຕ່ຳສຸດ ເປັນປະຫວັດສາດ.

ຖະແຫລງການ ຂອງ BSP ລະບຸ
ວ່າ:ຄະນະ ກຳມາທິການ ນະໂຍບາຍ ການ

ເ ງິນ  ໄດ້ໃຫ້ຄວາມສຳຄັນ  ເ ຖິ ງຄວາມ
ຈຳເປັນ ໃນການໃຊ້ ນະໂຍບາຍ ການເງິນ
ຢ່າງເຂັ້ມງວດ ເພື່ອຕອບສະໜອງ ຕໍ່ແຮງ
ກົດດັນ ດ້ານລາຄາ ທີ່ຂະຫຍາຍ ວົງກວ້າງ
ຂຶ້ນ ລວມເຖິງ ຄວາມສ່ຽງ ອັດຕາເງິນເຟີ້
ທີ່ຍັງສືບຕໍ່ ເພີ່ມຂຶ້ນ.

ນອກ ຈ າກ ນັ້ ນ ,  ອັ ດຕ າ ເ ງິ ນ ເ ຟີ້
ທົ່ວໄປ ອາດຈະເພີ່ມຂຶ້ນອີກ ໃນຊຸມເດືອນ

ຕໍ່ໜ້າ ແລະ ຈະສືບຕໍ່ຢູ່ໃນລະດັບສູງໃນປີ
2027 ກ່ອນທີ່ຈະເລີ່ມເຂົ້າມາ ໃກ້ຄຽງ
ກັບ ເປົ້າໝາຍ ຂອງ BSP ກຳນົດໄວ້3%
ໃນປີ 2028 ໃນຂະນະທີ່ອັດຕາເງິນເຟີ້
ພື້ນຖານ ຄາດວ່າ ຈະຍັງຄົງປັບຕົວສູງຂຶ້ນ
ເຊັ່ນດຽວກັນ./

ຂ່າວຕ່າງປະເທດ · 15:18 ໂມງ

ສິງກະໂປ ຈັດງົບປະມານ ສະໜັບສະໜູນ ຂະແໜງການຜະລິດຂັ້ນສູງໃນການນຳໃຊ້ເອໄອ
ຈຳນວນ 35 ລ້ານໂດລາ

ສຳນັກຂ່າວ ຊິນຮວາ ຂອງ ສປຈີນ, ວັນທີ 21
ຕຸລາ ,ອົ ງກ ານວິສາຫະກິດ  ສິ ງກ ະໂປ ( Enterprise
Singapore)  ເຊິ່ ງເປັນ ໜ່ວຍງານ ຂອງ ລັດຖະບານ
ສິງກະໂປ ໄດ້ເປີດເຜີຍວ່າ ການຈັດສັນ ງົບປະມານ ກວ່າ
45 ລ້ານໂດລາ ສິງກະໂປ ຫລື ປະມານ 35 ລ້ານໂດລາ
ສະຫະລັດ, ເພື່ອຊ່ວຍເຫລືອ ວິສາຫະກິດ ຂະໜາດກາງ
ແລະ ຂະໜາດຍ່ອຍ (SMEs) ໃນຂະແໜງການ ຜະລິດ
ຂັ້ນສູງ ໃຫ້ຫັນມາ ນໍາໃຊ້ ເຕັກໂນໂລຊີ ປັນຍາປະດິດ (AI)
ໃນໄລຍະ 3 ປີຕໍ່ໜ້າ.

ໂຄງການລິເລີ່ມ ໂຊລູຊັນປັນຍາປະດິດ ແບບກະຕຸ້ນ
(Catalytic AI Solutions)  ທີ່ ເ ປີດໂຕໃໝ່ນີ້  ເ ພື່ອ
ແກ້ໄຂ ອຸປະສັກ ໃນການນຳໃຊ້ ປັນຍາປະດິດ ບໍ່ວ່າ ຈະ
ເປັນ ດ້ານຕົ້ນທຶນ ໃນການພັດທະນາທີ່ສູງ, ຂໍ້ຈຳກັດ ໃນ

ກ ານເຂົ້ າ ເ ຖິ ງ ໂຊລູຊັນ ປັນຍາປະດິດ
ສະເພາະ ອຸດສາຫະກຳ ແລະ ຄວາມບໍ່
ແນ່ນອນ ຂອງ ຜົນສຳເລັດ ທີ່ ອາດຈະ

ເກີດຂຶ້ນ.ໂຄງການດັ່ງກ່າວ ຈະເປັນການ
ລວມຕົວ ລະຫວ່າງ ຜູ້ໃຫ້ບໍລິການ ໂຊລູ
ຊັນ, ຜູ້ເຊື່ອມໂຍງ ລະບົບ, ສະມາຄົມການ

ຄ້າ ແລະ ຫໍການຄ້າ ຫລາຍແຫ່ງ ເຂົ້າດ້ວຍ
ກັນ ເພື່ອສະໜັບ ສະໜູນ ການນຳໃຊ້ໂຊ
ລູຊັນ ປັນຍາປະດິດ./

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 18 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 16 / 20

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ



17 ມະຫາສານ ລາຍວັນ ໂຄສະນາ ວັນພຸດ 28 ຕຸລາ 2026 · ສະບັບທີ 009

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 17 / 20

ໂຄສະນາ

https://wa.me/8562058886182?text=%E0%BA%AA%E0%BA%B0%E0%BA%9A%E0%BA%B2%E0%BA%8D%E0%BA%94%E0%BA%B5%20EDS%2C%20%E0%BA%82%E0%BB%89%E0%BA%AD%E0%BA%8D%E0%BB%80%E0%BA%AB%E0%BA%B1%E0%BA%99%E0%BB%82%E0%BA%84%E0%BA%AA%E0%BA%B0%E0%BA%99%E0%BA%B2%E0%BA%A2%E0%BA%B9%E0%BB%88%20%E0%BA%A1%E0%BA%B0%E0%BA%AB%E0%BA%B2%E0%BA%AA%E0%BA%B2%E0%BA%99%20%E0%BB%81%E0%BA%A5%E0%BA%B0%20%E0%BA%A2%E0%BA%B2%E0%BA%81%E0%BA%9B%E0%BA%B6%E0%BA%81%E0%BA%AA%E0%BA%B2%E0%BB%80%E0%BA%A5%E0%BA%B7%E0%BB%88%E0%BA%AD%E0%BA%87%E0%BA%AA%E0%BB%89%E0%BA%B2%E0%BA%87%E0%BB%80%E0%BA%A7%E0%BA%B1%E0%BA%9A%E0%BB%84%E0%BA%8A%E0%BA%97%E0%BB%8C%20%2F%20%E0%BB%81%E0%BA%AD%E0%BA%B1%E0%BA%9A%20%2F%20%E0%BA%A5%E0%BA%B0%E0%BA%9A%E0%BA%BB%E0%BA%9A


18 ມະຫາສານ ລາຍ
ວັນ ມະຫາສານ ມື້ນີ້: ນ້ຳມັນ, ເງິນ, ຄຳ, ຫວຍ, ອາກາດ ວັນພຸດ 28 ຕຸລາ 2026 ·

ສະບັບທີ 009

ສະໜັບສະໜູນໂດຍ [ແບຣນຂອງທ່ານ] · ພື້ນທີ່ນີ້ວ່າງ — ໜ້າຂໍ້ມູນທີ່ຄົນເປີດເບິ່ງທຸກມື້ WhatsApp 020 5888 6182

ລາຄານ້ຳມັນ 18 ແຂວງ ກີບ/ລິດ · ມີຜົນ 22/10/2026

ແຂວງ ແອັດຊັງ 95 ທຳມະດາ 91 ກາຊວນ

ນະຄອນຫຼວງວຽງຈັນ 40,230 34,490 34,040

ແຂວງວຽງຈັນ 40,230 34,490 34,040

ຜົ້ງສາລີ 41,220 35,480 35,030

ຫຼວງນ້ຳທາ 40,720 34,990 34,530

ອຸດົມໄຊ 40,900 35,160 34,710

ບໍ່ແກ້ວ 40,330 34,590 34,140

ຫຼວງພະບາງ 40,740 35,000 34,550

ຫົວພັນ 40,740 35,000 34,550

ໄຊຍະບູລີ 40,550 34,820 34,370

ຊຽງຂວາງ 40,430 34,680 34,230

ໄຊສົມບູນ 40,650 34,910 34,470

ບໍລິຄຳໄຊ 40,280 34,540 34,090

ຄຳມ່ວນ 40,260 34,520 –

ສະຫວັນນະເຂດ 40,260 34,520 34,070

ສາລະວັນ 40,510 34,780 34,330

ເຊກອງ 40,510 34,770 34,330

ຈຳປາສັກ 40,290 34,550 34,100

ອັດຕະປື 40,560 34,820 34,370

ແຫຼ່ງ: ລາຍການລາຄາ ລັດວິສາຫະກິດນ້ຳມັນເຊື້ອໄຟລາວ · mahaxan.com/today/fuel ·
ຂຶ້ນ ລົງ ທຽບກັບລາຄາກ່ອນ (17/09)

ປະຕິທິນ ວັນສຳຄັນ ທີ່ໃກ້ມາເຖິງ

03/11 ວັນພຣະ

09/11 ວັນພຣະ

10/11 ເດືອນ 12

17/11 ວັນພຣະ

ອັດຕາແລກປ່ຽນ ກີບ · BCEL 27/10/2026

ສະກຸນເງິນ ຊື້ (ເງິນສົດ) ຂາຍ

USD ໂດລາ ສະຫະລັດ 22,296 22,637

THB ບາດ ໄທ 668.10 681.36

CNY ຢວນ ຈີນ 3,329 3,395

EUR ເອີໂຣ 24,856 25,351

VND ດົ່ງ ຫວຽດນາມ 0.86 0.87

JPY ເຢັນ ຍີ່ປຸ່ນ 141.08 143.76

SGD ໂດລາ ສິງກະໂປ 17,131 17,812

GBP ປອນ ອັງກິດ 29,700 30,292

ຂໍ້ມູນສົດ: mahaxan.com/today · ຂຶ້ນ ລົງ ທຽບກັບມື້ກ່ ອນ

ລາຄາຄຳ ກີບ · ຂາຍ

ຄຳຮູບປະພັນ 1 ບາດ

44,900,000
320,000

ຄຳແທ່ງ 99.99% · 1 ກຣາມ

–
ອັບເດດ 28/10 04:30 ·
mahaxan.com/today/gold

ຫວຍພັດທະນາງວດ
183

ອອກວັນທີ 27/10/2026

653372
ງວດ 182 · 26/10 160042

ງວດ 181 · 23/10 740111

ງວດ 180 · 22/10 278077

ງວດ 179 · 21/10 435208

ພະຍາກອນອາກາດ ວັນພຸດ 28 ຕຸລາ 2026

ເມືອງ ຕ່ຳ–ສູງ ສະພາບ

ວຽງຈັນ 23.7–31.6°C ເມກບາງສ່ວນ

ຫຼວງພະບາງ 22.4–31.6°C ເມກບາງສ່ວນ

ໂພນສະຫວັນ 17.4–27.1°C ມີຝົນ

ຊຳເໜືອ 17.0–25.8°C ມີຝົນ

ສະຫວັນນະເຂດ 24.1–31.2°C ມີຝົນ

ປາກເຊ 23.9–31.1°C ມີຝົນ

ແຫຼ່ງ: MET Norway · ຂໍ້ມູນສົດ: mahaxan.com/today

ຕົວເລກປ່ຽນທຸກມື້ — ເບິ່ງສົດ
ລາຄານ້ຳມັນ, ເງິນ, ຄຳ, ຫວຍ ແລະ ອາກາດ ອັບເດດສົດ ທີ່
mahaxan.com/today

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 18 / 20

ລົງໂຄສະນາ
ໃນ ມະຫາສານ
ລາຍວັນ

WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ
· ຈອງເປັນລາຍວັນ, ລາຍ
ອາທິດ ຫຼື ລາຍເດືອນ ·
ທີມງານອອກແບບໃຫ້ຟຣີ



19 ມະຫາສານ ລາຍວັນ ແຈ້ງການ ວັນພຸດ 28 ຕຸລາ 2026 · ສະບັບທີ 009

ແຈ້ງການ

ການເປີດບໍ່ຂຸດຄົ້ນດິນແດງ ແລະດິນປະເພດຕ່າງໆ ໃນນະຄອນຫຼວງວຽງຈັນ ປະຈໍາປີ 2026-
2027

ໜັງສືແຈ້ງການ
ເລື່ອງ: ການເປີດບໍ່ຂຸດຄົ້ນດິນແດງ ແລະດິນ

ປະເພດຕ່າງໆ ໃນນະຄອນຫຼວງວຽງຈັນ ປະຈໍາປີ
2026-2027

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 18 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 19 / 20

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.



20 ມະຫາສານ ລາຍວັນ ທ້າຍສະບັບ ວັນພຸດ 28 ຕຸລາ 2026 · ສະບັບທີ 009

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ ຈັດພິມໂດຍ ມະຫາສານ
(mahaxan.com) · 302/3B ຊັ້ນ 3 ອາຄານວຽງວັງ, ຖະໜົນບໍລິ
ຈັນ, ນະຄອນຫຼວງວຽງຈັນ · info@mahaxan.com ·
WhatsApp +856 20 5888 6182
ຂ່າວໃນສະບັບນີ້ ເຜີຍແຜ່ໃນ mahaxan.com ວັນອັງຄານ 27 ຕຸລາ
2026. ສົ່ງຕໍ່ PDF ນີ້ໃຫ້ໝູ່ໄດ້ຟຣີ ໂດຍບໍ່ດັດແກ້ເນື້ອໃນ.

ມະຫາສານ ລາຍວັນ · ຂ່າວປະຈຳວັນອັງຄານ 27 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 20 / 20

ເຂົ້າເຖິງຜູ້ອ່ານຄົນລາວ ທຸກເຊົ້າ

ເບິ່ງລາຄາ: mahaxan.com/media-kit

ໂຄສະນາ

